
REDAKSIONEEL

Ongeag hoe belangrik of onbelangrik jy is, iewers in 
jou lewe gaan jy jouself hierdie vraag afvra. Selfs 

die mees populêre mense vra hulself hierdie vraag af. 
Diep binne almal van ons is daar die begeerte om iets te 
be te ken en te voel dat ons ’n verskil gemaak het. Onge
luk kig gebruik ons dikwels die verkeerde maatstawwe 
wan neer ons onsself hierdie vraag afvra. Ons kyk na 
hulle wat op die groot verhoë van die lewe staan; ons 
kyk na hulle wat duisende aanhangers het en wie se 
menings in die media oor sake van die dag gevra word; 
ons kyk na hulle wat die linte knip en wie se gesigte op 
die voor blaaie van tydskrifte pryk en ons sê vir onsself: 
Só lyk iemand wat ’n verskil maak.

Iets goed uit Násaret?
Die Bybel is egter vol voorbeelde waar God onbelang
ri ke mense in sy diens en tot uitvoer van sy raadsplan 
ge bruik. Dink byvoorbeeld aan hoe Dawid aan Saul 
be kend ge word het en uiteindelik in ’n posisie gestel 
is om die ge salfde koning van Israel te word. Hy was 
maar ’n een vou dige skaapwagter, die jongste van Isai 
se seuns. Toe Saul egter las van ’n bose gees gehad het 
en op soek was na iemand wat op die siter kon speel en 
hom te kalmeer, tree een van sy dienaars na vore en sê: 
Ek weet van iemand! So het Dawid aan die hof van Saul 
be land. Hierdie dienaar se naam is nie aan ons bekend 
nie, maar sy rol in God se raadsplan word in 1 Sa muel 
16:18 uitgelig. ’n Eenvoudige man, ’n dienaar, wat op die 
regte tyd ’n vraag vra wat God gebruik om sy raadsplan 
tot uitvoer te bring.

In Die Jeugboodskapper plaas ds. Henning Dafel die 
kol lig op nog so ’n figuur – die Israelitiese dogtertjie in  

Naä man se huis. Haar naam is nie aan ons bekend nie, 
maar ten spy te van haar omstandighede bring sy Naä
man in kon tak met die man van God en uiteindelik 
met God self. Dink byvoorbeeld ook aan die rol van 
die naamlose seun wie se twee vissies en vyf broodjies 
die Here Jesus gebruik het om vir ’n skare van meer as 
5 000 mense kos te gee.

Uiteindelik is daar geen beter voorbeeld van 
hoe God die oënskynlik onbelangrike in sy 
heilsplan gebruik, as die Here Jesus self nie. Hy 
was die seun van ’n eenvoudige timmerman uit 
Násaret. So onbelangrik was Hy, dat Natánael 
by Filippus in Johannes 1:47 wou weet: Kan 
daar iets goeds uit Násaret wees? Uiteindelik 
sou hierdie Timmerman uit Násaret se lewe, 
sterwe en opstanding uit die dood, ’n beweging 
aan die gang sit wat met die stukrag van ’n 
tsoenami die wêreld sou oorweldig.

Naamloses wat ’n verskil gemaak het
As ’n mens jou gedagtes ’n bietjie laat gaan, dan besef jy 
dat God nog nooit opgehou het om die “naamloses” in 
sy diens te gebruik nie. Dink byvoorbeeld aan die tyd 
voordat die drukpers daar was en die Bybel met die hand 
deur monnike oorgeskryf is. Hierdie monnike se name 
is nie iewers opgeskryf nie. Jy sal nie hulle name vind 
deur ’n internetsoektog te doen nie. Tog het God hulle 
toewyding en noukeurigheid ter wille van die getroue 
bewaring van sy Woord gebruik.

Druppels word stroompies word 
riviere word ’n vloedgolf
Ds. Schalk Strauss

Maak ek saak? Dit is ’n vraag wat mense hulself gereeld afvra. Maak ek saak as dit voel asof ek net heeldag 
wasgoed was en kos maak? Maak ek saak as niemand weet wie ek is nie? Maak ek saak as ek nie iemand 
belangrik by die kerk is nie – as ek net koffie skink en koppies was? Maak ek saak as ek nie op groot verhoë 
staan of duisende aanhangers op YouTube, Facebook en Instagram het nie? Maak ek saak as ek Sondag vir 
Sondag net vir tien of twintig mense preek? Maak ek saak as ek die harde werk doen en iemand anders kry 
die eer daarvoor? Maak ek saak?

Ons is vinnig om die rol te erken wat iemand soos Jo
han nes Gutenberg tydens die Reformasie deur middel 
van sy drukpers gespeel het. Hy was egter nie alleen nie. 
Wie was sy helpers? Wie het gehelp om die lettertjies 
te pak en te sorg dat die boeke en Bybels gedruk word? 
Wie was al die naamlose boodskappers wat gesorg het 
dat die geskrifte van iemand soos Martin Luther soos ’n 
veldbrand oor Europa versprei het? Baie min van hierdie 
mense se name is vandag aan ons bekend en tog was 
hulle nie onbelangrik nie. Hulle het nie noodwendig 
belangrike posisies beklee nie, maar het bloot gedoen 
wat hulle moes doen – so goed as wat hulle kon – en 
uit eindelik het God hulle arbeid tot uitbreiding van sy 
koninkryk geseën. 

Vroue wat deur God gebruik is
In aanloop tot die herdenking van die Reformasie, val die 
fokus in hierdie uitgawe op vroue wat ’n verskil gemaak 
het en steeds maak. Baie van hulle is vir ons onbekend, 
maar waar hulle was, het hulle geblom en gedoen wat 
hul hand vind om te doen in diens van die Koning wat 
hulle gedien het. In die moderne era word vroue geleer 
dat hulle lewens net sin maak en dat hulle slegs ’n ver
skil kan maak indien hulle hul plek in ’n mannewêreld 
kan volstaan. Tog spreek die voorbeelde waarop ons in 
hierdie uitgawe fokus, van die teendeel.

Katharina Luther en Anna Bullinger sou vandag as 
vaal huisvrouens beskryf kon word wat nie ’n baie 
op windende lewe gelei het nie. Tog het hulle met hul 
vermoë om hul huishoudings op ’n besondere manier 
te bestuur, hul mans in staat gestel om te fokus op die 
taak waarvoor God hulle geroep het. Met hul huislikheid 
en gasvryheid het hulle, dikwels sonder dat hulle dit 
geweet het, engele as gaste geherberg (vgl. Hebr. 13:2).

Dan is daar natuurlik die Esters van die geskiedenis – 
hulle wat God deur sy beskikking aan die koninklike 
howe geplaas het. Hulle het hul verantwoordelikheid 
besef en hul roeping getrou vervul deur te sorg dat die 
septer in die eintlike Koning se hand bly! Hulle was vroue 
wat hulle invloed gebruik het om die boodskap van die 
Reformasie onverskrokke en te midde van dreigende 
gevare voort te dra.

Vroue soos Marguerite de Navarre, Katharina Zell en 
selfs ’n moderne figuur soos Rosaria Butterfield het weer 
die pen in die hand ontvang. Hulle is geseën met wysheid 
om woorde van waarheid vas te kon vang en die ink te 
laat praat, want uiteindelik ís die pen magtiger as die 

swaard. Alhoewel Fanny Jane Cosby nie kon sien nie, 
het die Gees haar gedagtes met gedigte en woorde gevul 
wat lofliedere geword het wat die kerk vandag nog sing 
– lofliedere wat uiteindelik in die hemele sal weerklink!

Ek maak saak
Al staan ek nie op die verhoë van die wêreld nie en al sal 
my naam nie noodwendig deur baie mense ná my dood 
onthou word nie, is ek nie onbelangrik nie. 

Die Afrikaanse spreekwoord, “blom waar jy 
geplant is”, mag ’n cliché wees, maar is ook die 
waarheid. 

Vergenoegdheid beteken ook dat ek vrede maak met waar 
ek nóú in my lewe is en dat ek selfs in die eenvoudigste 
taak of posisie, my roeping as Christen uitleef.

Robert Kennedy, die broer van die eertydse Amerikaan 
se president, John F Kennedy, was ’n welbekende Ameri
kaanse prokureurgeneraal en senator vir die staat New 
York (19641968). Hy het by geleentheid die volgende 
betekenisvolle uitspraak gemaak (vertaal):

Min mense sal die uitmuntende vermoë  
hê om die geskiedenis self te kan buig,  

maar elk een van ons kan poog om ’n klein 
deel van hier die gebeure te verander. Dit is 
uit talle uit eenlopende dade van moed en 

geloof dat die menslike geskiedenis gestalte 
kry. Elke keer wanneer iemand opstaan vir 
’n ideaal, of optree om die lot van ander te 
verbeter, of teen onreg vasskop, veroorsaak 
hy ’n klein rimpeling van hoop. En soos ons 

paaie mekaar s’n kruis vanuit ’n miljoen 
verskillende plekke van individuele optrede en 
ons die rimpels uitdagend aanhelp, ontstaan 

’n stroom wat die magtigste mure van 
onderdrukking en weerstand kan wegvee.

Hierdie aanhaling vat dit mooi saam. Al voel ek soms soos 
’n enkele druppel wat op my eie nie veel beteken nie, is dit 
belangrik om te onthou dat ’n paar druppels ’n stroompie 
vorm en dat ’n stroompie uiteindelik ’n magtige rivier 
word. So het elkeen van ons ’n doel in die lewe en word 
ons deur God gebruik om deel te vorm van die stroom 
van lewende water wat sterker en sterker vloei en lewe 
bring waar dit kom (vgl. Eség. 47:112). LIG IN DUISTERNIS

TYDELIKE MET DIE EWIGE VERWISSEL
• Ds. AJ Nagel oorlede 30 Januarie 2022.
• Dr. TM Snyman (AP Kerk Kempton Park) oorlede 

21 Mei 2022. 

Ons bid hulle naasbestaandes die troosryke bystand 
van die Here toe.

ADRESVERANDERINGE:
AP Kerk Moot-Sentraal: Nuwe saakgelastigde: 
Lucy Venter; sel: 083 288 8526.

SKOOLKWARTALE 2022
Derde kwartaal: 19 Julie – 30 September
Vierde kwartaal: 11 Oktober – 14 Desember

CVO-SKOOLKWARTALE 2022
Derde kwartaal: 18 Julie – 30 September
Vierde kwartaal: 10 Oktober – 7 Desember

BEKENDES IN LONDEN?
Daar is ’n gemeente in Londen. Gee gerus die 
name van u fa mi lielede of bekendes wat bediening 
nodig het, aan Francois van der Lith deur. Sy 
kontaknommer is: +44 771 869 8137;  
e-pos: engeland@apk.co.za

DIE BOODSKAPPER
Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Inskrywing 2022 – Elektronies
Om elektronies op Die Boodskapper in te teken, 
stuur ’n e-pos na boodskapper@apk.co.za en 
ontvang die nuutste uitgawe interaktief en in volkleur 
teen R150 per jaar. 

Lees vorige uitgawes van Die Boodskapper aanlyn 
by: www.apk.co.za/tydskrifte/

Verskyningsdatums 2022

Maand Kopie in by 
Redakteur Verskynings datum

September 2022 13 Julie 29 Augustus

Oktober 2022 16 Augustus 29 September

November 2022 15 September 27 Oktober

Des. 2022/Jan. 2023 14 Oktober 28 November

Advertensietariewe 2022

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R200 Nie beskikbaar

1/8 blad 65 x 90 mm R510 Nie beskikbaar

1/4 blad 124 x 90 mm R1 040
R2 300

(slegs b.a.)

1/2 blad 124 x 180 mm R1 800 Nie beskikbaar

Volblad 246 x 180 mm R2 950 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 680

Binne-agter – vol 
(indien beskikbaar)

297 x 210 mm Volkleur R5 460

Agterblad – 1/2 
(indien beskikbaar)

148 x 200 mm Volkleur R4 000

Agterblad – vol 
(indien beskikbaar)

297 x 210 mm Volkleur R6 600

50% afslag op R1 000 en meer indien AP-kerksake geadverteer word. 

Bankinbetalingsbesonderhede:
Rekeningnaam: APK • ABSA Tjekrekening: 214 014 3068 

Elektroniese takkode: 632 005
Gebruik die DB-nommer wat aan u toegeken word as be talings ver-

wysing. Sodra ons u advertensie ontvang, stuur ons vir u die DB-nommer.

FEES- EN OPENBARE VAKANSIEDAE* 2022

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

30 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

AMPTELIK

Wil jy finansieel bydra tot 
Lig in Duisternis Uitgewers?

Ons kry baie navrae oor mense wat graag ’n 
finansiële bydrae tot Lig in Duisternis Uitgewers 
se groei wil maak. Indien dit op jou hart lê, kan jy 
’n betaling in die volgende bankrekening maak:

Bankbesonderhede:
Rekeningnaam: APK  

ABSA Tjekrekening: 214 014 3068 
Takkode: 632 005 

 
Verwysingsnommer: LiD + selfoonnommer

ONTVANG DIE WOORD

Die boek Rigters speel af in die tyd ná die woestyntog, 
toe Israel reeds in die Beloofde Land was. Deur 

die leierskap van Josua het God hulle ingelei in die Be
loofde Land en het Hy aan Josua opdrag gegee om die 
grondgebied tussen die 12 stamme van Israel te verdeel. 
Elkeen het sy deeltjie gekry en hulle moes hulleself hier 
vestig, die grondgebied bewerk en uiteindelik sou die 
tempel ook hier gebou word. Hulle was geroep om tot 
eer van God die land in besit te neem, dit te bewerk en 
uit te bou.

As jy egter die boek Rigters lees, sien jy dat die volk ná 
Josua se dood telkens afdwaal. Hulle begin om an der 
gode te dien en as gevolg van hul ongehoorsaamheid 
be gin die omliggende volke hulle onderdruk en word 
daar telkens gesê dat dit sleg gaan met Israel. Maar God 
is barmhartig en genadig en Hy stuur op bepaalde tye 
rigters wat die volk op die regte weë moes rig en lei. Die 
voorspoed en vrede wat hulle bring, is ongelukkig elke 
keer van korte duur, want sodra ’n rigter sterf, dwaal die 
volk weer af. Ons sien regdeur die boek die herhaling 
van die woorde “die kinders van Israel het weer gedoen 
wat verkeerd was in die oë van die Here”.

Hulle moes na die Here luister en die land wat 
God aan hulle gegee het, bewerk. Hulle moes die 
slegte uit die land uitroei, maar was on ge hoor
saam. As jy met ’n bietjie wyer lens na die gedeelte 
kyk en dit met die res van die Bybel vergelyk, dan 
sien jy hoe Rigters by Génesis 3 aansluit waar 
Adam en Eva in sonde geval het.

Hulle opdrag was: bewerk die tuin en onderhou dit – hou 
by die goeie. In ongehoorsaamheid het hulle egter God 

se opdrag geïgnoreer en na die slang, Satan, geluister. 
Die uiteindelike gevolg hiervan was die sondeval en 
God wat vyandskap tussen die saad van die vrou en die 
saad van die slang instel met die bekende woorde van 
Génesis 3:15: 

... Hy (die saad van die vrou) sal jou kop ver-
morsel en jy sal hom in die hakskeen byt.

In Josua sien ons dat Israel Kanaän inneem – die land 
van melk en heuning, wat ons herinner aan die tuin van 
Eden. God gee die opdrag om die goeie te doen, die grond 
te bewerk en te onderhou en die slegte uit te roei, maar 
soos Adam en Eva luister die volk na die Sa tans kinders, 
die afgodsdienaars, eerder as na God.

In die teksgedeelte en ook die res van Rigters 5, lees ons 
van die oorwinningslied van Debóra. Dit is as ’t ware ’n 
loergaatjie wat ons wys hoe dit kan wees as mense na 
God, eerder as die slang, luister. Ons sien hier dus ’n 
klein stukkie van die tuin van Eden, van hoe die vreugde 
en vrede lyk wat op ons wag wanneer God finaal die 
saad van die slang gaan vernietig. Dit gee vir gelowiges 
hoop vir die toekoms, want ons weet al is die wêreld hoe 
deurmekaar en korrup, wag die nuwe hemel en nuwe 
aarde vir ons.

Die verhaal
Rigters 4 en 5 moet eintlik saam gelees word. Hoofstuk 
4 vertel wat gebeur het en hoofstuk 5 is die lofsang aan 
God oor hoofstuk 4 se gebeure. Om Rigters 5 te verstaan, 
moet ons weet wat in Rigters 4 gebeur het.

Debóra, die moeder van Israel
Ds. Joubert Ferreira

Skriflesing: Rigters 5:1-7

Ons lees in Rigters 4 dat Sísera, die leërowerste van Ka
naän, 900 ysterstrydwaens gehad het. Dit lyk asof hierdie 
waens gebruik was om in Israel patrollie te ry en op dié 
wyse by die volk vrees in te boesem. Ons lees dat die 
Israeliete die agterpaadjies moes loop om hierdie waens 
te vermy. So is Israel vir 20 jaar deur Sísera onderdruk.

In hierdie tyd het God Debóra as rigter in Israel 
geroep. Sy was ’n profetes, met ander woorde, sy 
het openbaringe van God ontvang. In hierdie 
openbaring kry sy dan opdrag om Barak uit 
die stad Kedes tot optrede te roep. Kedes was ’n 
Levitiese stad, wat beteken dat Barak ’n priester 
uit die stam van Levi was.

Debóra ontvang dus die opdrag van God om ’n priester 
te roep om oorlog teen Sísera, die vyand, te maak. Dit is 
in ooreenstemming met die gebruike van die tyd, want 
met die inneem van die Beloofde Land het die priesters 
die oorlog gelei. Dink maar aan Jérigo – die priesters het 
voor gestap met die ramshorings en dit is met goeie rede 
gedoen, want dit was ’n heilige oorlog. Dit was God wat 
deur Israel besig was om die saad van die slang uit die 
land van melk en heuning te verdryf en daarom moes 
die priesters die leiding neem.

Deur Debóra se profesie, word Barak bevel gegee om 
met 10 000 manne na die berg Tabor op te trek, waar 
God Sísera in sy hand sou gee, maar Barak huiwer oor 
die opdrag. Waarskynlik was hy nie gemaklik met hier
die vroulike profeet nie en daarom sê hy vir haar hy sal 
gaan, op voorwaarde dat sy saamkom. Hy is versigtig. 
Hy sê as  ’t ware aan haar: As jy regtig die mondstuk 
van God is, kom dan saam met my. Die Engelse het 
’n spreekwoord wat sê: “Put your money where your 
mouth is.” Sy stem in en sê vir hom omdat hy getwyfel 
het, sal ’n vrou die eer vir die oorwinning oor Sísera 
kry. Daarna vertrek hulle saam na Tabor, waarheen 
God hulle geroep het om die gevreesde Sísera en sy 900 
yster stryd waens te ontmoet.

Strydwaens vaar egter nie baie goed in die modder 
nie en daarom het God juis bepaal dat die stryd by die 
Ki son spruit sou plaasvind. Sísera se waens val vas en 

hy moet uiteindelik te voet vlug. Hy hardloop na ’n 
na by geleë nedersetting waar Jael, die vrou van Heber, 
hom skuiling en rusplek bied. Maar toe hy slaap, gaan 
sy stilletjies by sy tent in en vat ’n tentpen en ’n hamer 
en kap die tentpen deur sy slaap, regdeur sy kop in die 
grond in en daar sterf hy! Barak en sy manne kom later 
daar verby en Jael wys vir hom wat sy gedoen het. So 
kry sý die eer vir Sísera se dood en nie hy nie, net soos 
Debóra geprofeteer het!

Die lofsang
Rigters 5 is dan die lofsang wat Debóra en Barak sing 
oor wat gebeur het. Hulle prys die Here oor die leiers en 
die weermag wat deur God gelei is. God kry die eer vir 
vrede wat in die land van melk en heuning herstel word.

Die mense het afgode en chaos gekies, maar God het 
be sluit om Debóra te roep om die moeder van Israel te 
word (vers 7). Sy moet hulle uit die chaos na die orde en 
vrede, soos dit in die tuin van Eden was, lei. Ook Jael se 
dade word in hierdie lied besing (verse 2427), want sy 
het die “slang” se kop vermorsel toe sy die tentpen deur 
Sísera se kop gekap het om die oorwinning te behaal. 
Barak, die priester, word nie in die lofsang genoem nie, 
omdat hy gehuiwer het oor sy roeping. Daarom het die 
eer aan die vroue gegaan en nie aan hom nie. 

Debóra, Barak en Jael word deur hierdie gebeure en 
op tredes heenwysers na ons verlossing in Christus. Hy 
wat die chaos van die dood vernietig en ewige orde en 
voorspoed bring. Hy wat die slang se kop aan die kruis 
vermorsel, soos Sísera se kop vermorsel is. Hy wat ons 
ware Hoëpriester is, wat ná die oorwinning, ook sy eer 
aan ’n vrou, sy bruid, sy kerk gee. 

Verder is Debóra ook die moeder van Israel – ’n teken 
van die kerk. Uit haar nageslag kom die Christus, die 
saad van die vrou wat die slang se kop finaal vernietig 
het, om sodoende aan sy bruid, ons wat vandag deel 
van die kerk vorm, hoop te gee. Dit is die boodskap dat 
hoop en vrede en vreugde op ons wag wanneer ons die 
land van melk en heuning, die nuwe hemel en die nuwe 
aarde wat Christus deur sy oorwinning aan sy kerk gee, 
sal beërwe.

Adverteer in Die Boodskapper! 
Vir meer inligting: boodskapper@apk.co.za

As non
Katharina von Bora (gebore 29 Januarie 1499) is op 
vyf arige ouderdom, ná die afsterwe van haar moeder, 
deur haar vader by ’n kloosterkoshuis afgelaai. Daar is 
sy voorberei om as willose jong non in die diens van die 
Roomse Kerk te dien. Op sestienjarige ouderdom was 
sy verplig om die kloostergelofte af te lê.

In 1518 het Martin Luther sy bekende 95 Stellings teen 
die kerkdeure van Wittenberg vasgespyker. Kort hierna 
sou sy verduideliking daarvan, asook van sy ander ge
skrift e, insluitende die Nuwe Testament wat in Duits 
ver taal was, begin versprei. Van hierdie geskrifte is in 
die nonneklooster in Nimbschen ingesmokkel en het ’n 
op skud ding onder die jong nonne veroorsaak.

Nadat nege van die nonne Luther se hulp ontbied het, 
het hy self hulle ontsnapping gereël. Hulle is in vate, 
waarin vis na die klooster geneem is, uitgesmokkel. Van 
die nonne is terug na hulle huise en vir ander het Luther 
self mans gekry. Op die ou end was dit net Katharina 
von Bora – ’n maagd, edel van stand, maar arm en 15 
jaar jonger as Luther, sonder buitengewone skoonheid 
of kultuur, maar gesond, sterk, reguit, intelligent en 
nug terdenkend – wat nog nie ’n heenkome gevind  
het nie.

In hierdie tyd het Katharina vir die eerste maal aan huis 
van verskeie vroue geleer hoe om werklik huis te hou, 
kos te kook en ’n gesin te versorg.

As huweliksmaat
Nadat Luther haar oorspronklik van hoogmoed verdink 
het, het sy gedagtes al meer rondom haar as geskikte 
vrou vir homself begin draai.

Op 13 Junie 1525 is die monnik, Martin Luther, met die 
weghardloopnon, Katharina von Bora (of Kathe soos hy 
haar genoem het), getroud. Saam met die gelui van die 
klokke begin die gelukkigste tyd van Luther se lewe. Hy 
skryf aan ’n vriend: 

“Katharina, my liewe rib, groet jou en bedank 
jou vir jou skrywe. Sy is, dank God, sagmoedig 
en bo my verwagting bereidwillig in alle dinge 
wat van haar verwag word. Ek sal nie my ar
moede vir die rykdomme van Croesus verruil 
nie” en later, “ek sal haar nie vir Frankryk of 
Ve nesië verruil nie ...”

Die huwelik was nie sonder struwelinge nie, maar het 
ook genoeg humoristiese oomblikke gehad. Kathe was 
nie op haar mond geval nie. Toe Luther op ’n keer vol 
bravade teenoor ’n student reageer, het sy hom in die 
rede geval en wou weet waarom hy nie ophou met praat 
en eerder eet nie.

Hierop het Luther gereageer dat hy wens dat vroue eers 
die Onse Vader sal herhaal voor hulle hul monde oop
maak. Tog sou Luther gereeld opmerk hoe glad dinge 
verloop wanneer man en vrou liefdevol om ’n tafel sit.

Toe Luther op ’n keer gedink het dat hy gaan sterf en sy 
kommer oor Kathe en die kinders uitgespreek het, wat 
alleen sou agterbly, het sy geantwoord dat as dit God 
se wil is, sy hom eerder saam met ons Here sal wil hê 
as by haar en die kinders. Sy het genoem dat sy nie net 
aan haarself en die kinders dink nie, sy besef dat daar 
soveel mense is wat hom nodig het. Tog moet hy nie oor 

Katharina von Bora:
Weghardloopnon word pastoriemoeder
Estelle Hefer1

Ontmoet die eerste pastoriemoeder van die Reformasie! Haar man noem haar “die môrester van Wittenberg”. 
Hy sê sy is meer kosbaar as die koninkryk van Frankryk en die heerskappy van die Venesiërs. Maar eers was 
sy ’n non ...

hulle bekommerd wees nie, want God sal vir hulle sorg. 
Hierdeur het Kathe se karakter van onselfsugtigheid, 
vas te geloofssekerheid en vertroue geblyk.

In en om die huis
Ná hul huweliksbevestiging het Katharina vinnig die ou, 
swart klooster wat vir haar en Luther as ’n woning aan
ge bied is, in ’n tuiste van vreugde en hartlike gasvryheid 
omskep. Kathe sou al teen 04:00 aan die gang wees en 
eers tevrede bed toe gaan in die aand as almal versorg 
en alles op hulle plekke was. Al was die finansies maar 
knap, is almal altyd met ope arms ontvang. Kathe het 
ge sorg dat alles altyd vlot verloop het, sodat Luther as 
gas heer en wysgeer tydens die tafelgesprekke kon skitter.

Kathe het omgesien na alles rondom die huis: die boor
de met neute en vrugte; die visdam met forel, karp en 
ander visse; die plaaswerf met henne, eende, varke en 
koeie. Sy het ook self die slagwerk gedoen. Sy het harde 
werk geniet!

Buiten dit alles, het Luther haar 50 gulde belowe as sy die 
Bybel teen Paasfees kon deurlees – nie dat ons weet waar 
die geld vandaan sou kom nie! Daarmee het sy ook fluks 
gevorder en veel erns gemaak. Katharina het ook in die 
aande aan Luther terugvoer gegee oor dit wat hy geleer 
en geskryf het en gehelp om sy gedagtes te formuleer.

Luther was gereeld siek en dit was nog ’n uitdaging om 
na hom om te sien. Sy was ’n meester met kruie. Sy het 
Luther weggehou van wyn en eerder vir hom bier gegee 
(wat sy self gebrou en verkoop het), wat gehelp het vir 
die nierstene en ’n teenmiddel teen insomnia was.

Kinders en tafelgesprekke
Martin en Kathe was geseën met ses kinders, waarvan 
twee dogters op ’n vroeë ouderdom oorlede is. Die ou, 
swart klooster was egter nooit sonder kinders nie en was 
’n hawe vir familie, vriende, weeskinders en vlugtelinge. 
Die huishouding, deur Kathe bestuur, was bedrywig 
en sou by tye soveel as 25 asems tel. Studente het met 
notaboekies aan etenstafel gesit, aangesien hulle niks 
wou mis wat Luther vertel het nie.

Laaste dae
Alhoewel Luther al sy besittings aan sy vrou bemaak 
het, het sy in die sewe jaar wat sy as Luther se weduwee 
ge leef het, onder armoede en ellende gebuk gegaan. Die 
Smal kaldiese Oorlog het haar vrede ontwrig en haar uit 
Wittenberg uitgedryf. Ná die oorlog het sy teruggekeer 

na Wittenberg. Nadat die pestillensie in Wittenberg in 
1552 uitgebreek het, het die universiteit na Torgau ge
skuif en sy het met die kinders gevolg. Maar tydens die 
reis het sy griep opgedoen, wat spoedig erger geraak het 
en op 20 Desember 1552 het sy in Torgau gesterf. Haar 
laaste gebed was vir haar kinders en die Lutherse Kerk.

Toepassing vir vandag
Katharina en ander vroue van die Reformasie het die 
kuns vervolmaak om hulle huise as basis vir die be die ning 
te omskep. Dit was meer as ’n plek waar die gesin kon 
ont span en hulle mans kon rus. Dit is hier waar kinders 
as dissipels grootgemaak is, vlugtelinge rus kon vind, 
honge riges gevoed is en toekomstige predikers opgelei 
is. Christenhuise was die sentrum van die Reformasie.

Hoe sien ons Christenhuise vandag daar uit? Het ons 
waar lik ’n koningkryksperpektief wanneer dit by óns 
hui se kom? 

Is ons besig om sendelinge en predikers aan huis te koes
ter, wat in hulle verskillende vakgebiede die evangelie 
met vrymoedigheid sal kan verkondig? 

Is ons besig om sendelinge en predikers aan huis te 
koes ter, wat sal kan opstaan vir die waarheid ten spyte 
van vervolging en verdrukking, soos dit geken was in 
die tyd van die Reformasie?
________________________________________________________________

1 Predikantsvrou van die Gereformeerde Protestantse Kerk Brakpan.

Die huwelik is nie maklik nie. Selfs in ’n predikant se 
hu welik is daar soms omstandighede wat buitengewone 
eise aan die huwelik stel. Anna Bullinger se huwelik was 
ook nie ’n uitsondering nie. Die dood van jong kinders, 
die verantwoordelikheid om weduwees en wese in te 
neem en te versorg, was maar van die uitdagings wat 
dinge soms moeilik gemaak het. 

Wie was Anna (Adlischweiler) Bullinger?
Anna Adlischweiler is in 1504 uit die huwelik van Hans 
Adlischweiler von Rapperswill en Elisabeth Stadler ge
bore. Tydens Anna se agtste lewensjaar het haar vader 
op die slagveld gesneuwel. Elisabeth bly agter met Anna, 
maar sy kon Anna nie versorg nie, dus besluit sy dit 
sal beter wees om Anna aan die Oedenbachklooster se 
sorg toe te vertrou. Daar het Anna verder grootgeword 
en onderrig in die RoomsKatolieke tradisie ontvang.

Die Reformasie in Zürich 
In 1521/22 spoel die Reformasie oor na Zürich. Die 
stad en sy stadsbestuur gryp die geleentheid aan, be
keer hulle tot Jesus Christus en verdryf sodoende die 
Rooms Katolieke Kerk uit Zürich. Die stadsowerheid 
besef in 1522 dat die Oedenbachklooster nog nie die 
Woord van God gehoor het nie en besluit op die daad 
om Ulrich Zwingli met hierdie nodige evangelie op drag 
na die klooster te stuur. Hy het dadelik die geleentheid 
aangegryp en na die klooster vertrek. Daardie Sondag 
was sy preek se tema: “Die duidelikheid en sekerheid 
van God se Woord”. Baie van die monnike en nonne het 
by hierdie geleentheid tot bekering gekom, maar daar 
was ook ’n groep wat onaangeraak deur die Woord van 
God was. Die stads owerheid besluit toe om die werk
saam hede by hierdie klooster tot ’n einde te bring. Die 
monnike en nonne kry die geleentheid om hulle aardse 

besittings te neem en hulle vryheid in Christus te ont
vang. Die nonne wat in die klooster agtergebly het, is 
nie toegelaat om verder hulle nonnekleding te dra nie. 
Anna Adlischweiler, ’n non genaamd Justina en Elisabeth 
Stad ler (Anna se ma wat ernstig siek was en daar in die 
klooster versorg is), bly in die klooster agter.

Leo Juda word aangestel om die nonne in die klooster te 
versorg. In 1522/1523 gaan Heinrich Bullinger by Leo 
Juda tuis. Hulle gaan na die klooster om die inwoners te 
versorg. Tydens hierdie geleentheid ontmoet Heinrich 
vir Anna. 

Ná die ontmoeting skryf Heinrich aan haar ’n 
veertienbladsybrief waarin hy haar vra om met 
hom te trou. Die brief word as die oudste be
staan de liefdesbrief van ’n Hervormer beskou. 

Hierin verduidelik Heinrich aan haar sy bedoeling om 
met haar te trou, asook dat God nie die vrou gemaak 
het om vir ewig ’n maagd te wees nie, maar om te trou, 
kin ders te hê en vrugbaar te arbei. Hy moedig haar aan 
om sy brief drie of vier keer deur te lees, daaroor te bid en 
te wag om te hoor wat God van haar verwag. Ongeveer 
veer tien dae later ontvang hy die brief waarin sy haar 
be reid verklaar om met hom te trou. Ongelukkig keur 
Eli sa beth Stadler hierdie huwelik af. In die volgende twee 
jaar vind daar ’n hewige briefwisseling tussen Heinrich 
en Anna plaas. In hierdie tyd skryf Heinrich Bullinger sy 
handleiding oor die opleiding van vroue en hoe dogters 
hulle behoort te gedra. Eindelik, in 1529, ná die dood 
van Elisabeth Stadler, tree Heinrich Bullinger en Anna 
Adlischweiler in die huwelik.

Anna (Adlischweiler) Bullinger: 
Die moeder van Zürich
Elize Pretorius1 

Die Reformasie gryp baie lesers se verbeelding aan, veral rondom Hervormingsondag, waar ons terugdink 
aan Martin Luther, Johannes Calvyn, Heinrich Bullinger en nog vele meer. Maar die vraag is: Hoe het die Re
for masie die vroue geraak? Wat was hulle aandeel daarin? 

Geliefde “Hausfrau”
Vir hierdie paartjie word twee dogters gebore voor
dat Bremgarten, waar Heinrich Bullinger as predikant 
ge werk het, deur Roomse soldate binnegeval word. 
Pre di kante was hulle teiken, soos ook die huis van die 
Bul lingers. Heinrich, sy vader en sy broer Johannes vlug 
egter voordat die soldate die inval doen. Anna besluit 
om met hulle twee dogters agter haar man aan te vlug. 
Sy laat die huishouding in die bekwame hande van Britta 
Schmid (ook bekend as Brigitte) agter. Daar onthaal 
Britta ongeveer 30 soldate, maar vlug later self ook na 
Zü rich, waar sy weer in diens van die Bullingergesin tree. 
Britta het hierdie gesin vir 35 jaar gedien. Haar jaarlikse 
inkomste was vier gulde en ’n paar skoene. 

Anna se vlug was nie maklik nie. By die stadshekke ge
kom, vind sy twee soldate wat die hek bewaak. Met die 
krag van ’n leeuwyfie oorrompel sy die soldate, kry die 
sleutels in die hande en vlug na Zürich. Heinrich was 
baie bly om weer met sy gesin verenig te wees.

Oor ’n tydperk van ongeveer agtien jaar word 
daar elf kinders vir die Bullingeregpaar ge
bore. Anna rig haar lewe volgens Psalm 127 en 
128 in, maar sy is ook ’n spre ken de voorbeeld 
van ’n “Spreuke 31vrou”. Oor ’n tyd perk van 
35 jaar versorg sy haar gesin, asook elkeen wat 
by die Bullingers tuisgaan.

Ná Zwingli se dood, tydens die geveg by Kappel am Al bis, 
besluit die sinode om Heinrich Bullinger as predikant in 
Zürich aan te stel. Hy vind dit ’n groot eer. Die verant
woordelikheid van predikantsvrou rus geweldig swaar 
op Anna se skouers, asook die groterwordende gesin. 
Heinrich neem ook Zwingli se weduwee en kinders 
in sy huisgesin op en versorg hulle soos sy eie. In die 
komende jare neem hulle om verskeie redes nog mense 
aan huis. Bullinger neem vir Rudolf Gwalther onder 
sy sorg en onderrig hom. Later het hy ook vir Ludwig 
Lavater en Josias Simmler, asook twee Poolse seuns 
onder sy dak ingeneem. 

Zürich het aan baie vlugtelinge wat moes vlug as gevolg 
van die Reformasie wat deur die land versprei het, asiel 
verleen. Op hierdie manier land daar baie vlugtelinge 
aan die tafel van Bullinger en sy gesin. Soms het daar 
ook kuiergaste opgedaag. Onder hulle was manne soos 
Calvyn, Farrel, Bucer en Capito.

Anna het haar gesin en medemens na die beste van haar 
vermoë versorg. In ’n briefwisseling tussen Heinrich en 
sy seun, is dit duidelik dat Anna haar gesin met ’n on
self sugtige liefde versorg het. Hans skryf aan sy vader en 
moeder dat hy nog ’n paar skoene benodig. In antwoord 
kry hy die volgende: “Jou ma maak al grootoë om dat jy 
vir nog ’n paar skoene vra. Jy het reeds drie pa re skoene 
ontvang toe jy slegs veertien weke gelede die huis ver
laat het. Ek dra self slegs twee paar skoene per jaar.” In 
dieselfde briefwisseling sien ons hoe Anna haar seun 
aanmoedig om sy klere op te pas en sy skoene eer der te 
laat herstel as om vir nuwe skoene te vra: “My seun, laat 
die nodige herstelwerk gereeld en tydig doen.”

Anna Bullinger was ’n merkwaardige vrou wat 
met die bietjie tot haar beskikking, baie ver  
mag het. Sy word genoem die “moeder van Zü
rich”, omdat sy met selflose liefde haar naaste 
ge dien het. So kan ons uit haar voorbeeld leer 
dat ’n mens met net ’n bietjie, baie kan vermag 
deur dit oordeelkundig te gebruik. God voor
sien elke dag in ons behoeftes. Ons kan soos 
Anna Bul linger elke dag op God vertrou.

________________________________________________________________

1 Predikantsvrou van AP Kerk Secunda en Bethal. Deeltydse onderwyseres.

Anna Bullinger

Dwars: 
1. Stad, wes van die Jordaan / 4:2
3. Sísera se woonplek / 4:2
8. Dui op praatjies maak / 5:11
9. ’n Vervloekte plek / 5:23
11. Gebergte in Edomsvelde / 5:4
12. Naam van ’n spruit / 4:7
13. Berg suidoos van Násaret / 4:6
14. Regeerder of ’n vors / 4:2
18. Dui op saalkleedjies / 5:10
21. Aksie om gehoor te gee / 5:3
22. Debóra se eggenoot / 4:4
24. Stad se in en uitgange / 5:8
25. Deftig, koninklik / 5:25
28. Barak se woonplek / 4:6
29. Deel van Manassestam / 5:14
32. Ontkom uit die geveg / 4:15
34. Mense op reis / 5:10
36. Koning van Kanaän / 4:2
37. Landvoogde / 5:3

39. Leërowerste van Jabin / 4:2
42. Handwapen / 5:8
45. Oorgegee aan Jabin / 4:2
46. Afsterwe / 4:1
47. Erkenning gee / 4:9
49. Kleur van die donkies / 5:10
50. Invloedrykes ry op hulle / 5:10
51. Houer vir dikmelk / 4:19
52. Rigter in Israel / 4:4

Af:
1. Timmermansgereedskap / 4:21
2. Om na te spoor / 4:22
4. Restant van mense / 5:13
5. Musikaal opgetree / 5:1
6. Roofgoed / 5:30
7. Bemande oorlogstuie / 7:14
10. Bepaald, beslis / 4:9
13. Jael se moordwapen / 4:21
15. Seilwonings / 4:11

16. Hul veg nie in oorlog nie / 5:17
17. Hul ontbreek in Israel / 5:7
19. Dit het gebewe / 5:4
20. Seun van Abinóam / 4:6
23. Plek van regspraak / 4:5
25. Sykant van die voorhoof / 4:21
26. Om geskille op te los / 4:5
27. Die seun van Gera / 4:1
30. Aksie om die volk te lei / 4:4
31. Berg van die Here / 5:5
33. Om iemand te volg / 4:10
35. Hul vertoef stil by die see / 5:17
38. Dien vir beveiliging / 5:8
39. Bekend vir terpentynboom / 4:11
40. Ompaaie / 5:6
41. Oorheers en verkneg / 4:3
43. Benaming vir Debóra / 5:7
44. ’n Riviersytak / 4:7
45. Weens / 5:11
48. Stad noord van Jerusalem / 4:5

Theunis Marthinus Snyman  
(20 September 1946 – 21 Mei 2022)
Theuns Snyman is in 
Johannesburg gebore en het sy hele 
skoolloopbaan daar voltooi.

Hy verwerf die BAgraad en 
THOD. Hy betree die onderwys, 
maar voel hom later geroepe om 
’n predikant te word. Hy skryf in 
by die Teologiese Fakulteit van die 
Universiteit van Pretoria en voltooi 
sy studie in 1976. Hy behaal later 
’n doktorsgraad in Teologie met 
die proefskrif getiteld: Prinsipiële 
riglyne vir ’n kategismus vir die 
belydenisklas in die Nederduitse 
Gereformeerde Kerk.

Hy bedien die volgende gemeentes 
in die NG Kerk: Witfield (1977) en 
EdenvaleNoord (1980).

Op 20 November 2001 voeg 
hy hom by die AP Kerk en 
word beroep deur die AP Kerk 
Rustenburg. Hy emeriteer op 
31 Maart 2012.

Met beperkte dienstermyn bedien 
hy die volgende gemeentes in 
die AP Kerk: Johannesburg, 
Vanderbijlpark en Kemptonpark. 
Ná ’n kort siekbed sterf hy op 
21 Mei 2022. 

Theunis was ’n besonder toe ge
wyde mens. Sy grootste passie in 
die bediening was die prediking en 
huisbesoek. Niks het vir hom meer 
vreugde gebied as om die Woord te 
verkondig nie.

Ds. Piet du Preez 

HULDEBLYK

BESTEK VAN BYBELKENNISEKSAMEN 2022

Graad Ou Testament Nuwe Testament Handboek
Graad 4 Exodus 1-3 (20) Matthéüs 13:1-52, 18:15-35, 20:1-16 (20) Les 1-9 (10)
Graad 5 Exodus 4-6 (20) Matthéüs 21:28-46, 24:45-25:46 (20) Les 1-9 (10)

Graad 6 Exodus 7-9 (20) Matthéüs 22:1-14, Lukas 10:25-37, 11:5-13, 
13:6-9, 14:7-14 (20) Les 1-9 (10)

Graad 7 Exodus 10-13 (35) Lukas 15:1-16:13, 19-31, 18:1-14 (35) Les 1-9 (30)
Graad 8 Josua 1-4 (35) Lukas 1-2 (35) Les 1-9 (30)
Graad 9 Josua 5-7 (35) Lukas 4-5 (35) Les 1-9 (30)
Graad 10 Josua 8-10 (35) Lukas 22-23 (35) Les 1-9 (30)
Graad 11 Josua 11, 23-24 (35) Lukas 24, Johannes 20-21 (35) Les 1-9 (30)
Belydend Rigters 1-4 (35) Handelinge 9-10 (35) HK v/a 24-49 (30)

Al twee boekies teen slegs R175!
Ontdek die argeologiese skatte in die Bybellande  

R280/R330 per boek

LEESSTOF VIR  
OUD EN JONK!

Gód beskik konings en koninginne en Hy gebruik 
hulle in sy verlossingsplan vir sy kerk. So was ’n 

Kon stan tyn (313), ’n Clovis (496), ’n Karel die Grote (768) 
en heelwat later twee Engelse konings en twee halfsuster 
koninginne (15091603) sy koninklike diensknegte wan
neer Hy voortgaan “om sy heilige kerk te bewaar en in 
stand te hou teen die woede van die hele wêreld” (vgl. 
NGB art. 27). God hou hierdie koninklike diensknegte 
verantwoordelik om “valse godsdienste uit te roei en 
die koninkryk van Jesus Christus te bevorder sodat die 
Woord van die evangelie orals gepreek kan word en God 
so deur elkeen geëer en gedien word” (vgl. NGB art. 36).

Wee die koning of koningin met ’n verharde 
hart! Want, die koning se hart is in die hand van 
die Here soos waterstrome: Hy lei dit waarheen 
Hy wil (Spr. 21:1).

Die koning soek ’n seun
Sommige historici meen dat die Engelse Reformasie 
twee vorme aangeneem het wat parallellopend – soms 
in harmonie en ander kere weer in stryd met mekaar 
– ontvou het. 

Aan die een kant was daar die geestelike Reforma sie, 
wat reeds rondom die begin van die 14de eeu ’n aanvang 
neem met sterk teenstand teen die geestelike verval in die 
Roomse Kerk. Hier dink ons veral aan Johannes Wyclif 
(13281384) en die ondergrondse protesbeweging, die 
Lollarde. 

Aan die ander kant was daar die politieke Reformasie 
wat begin met die Tudorkoning Henry VIII se troon
bestyging in 1509. Sy Spaanse Katolieke bruid, Katha ri na 
van Aragon, kon hom nie van ’n manlike troonopvolger 
voorsien nie – hulle het reeds ’n dogter, Maria, gehad – en 
hy wou daarom van haar skei. Gedurende daardie tyd 
was dit onaanvaarbaar vir ’n vrou om te regeer – daar is 
geglo dat net ’n manlike heerser politieke stabiliteit vir 
die Engelse koninkryk sou kon waarborg. 

’n Engelse kerk sónder die pous – ter wille van ’n 
koninklike egskeiding
Aangesien die RoomsKatolieke Kerk (gesetel in Rome) 
die Kerk van Engeland was, moes ’n egskeiding deur die 
pous bekragtig word, wat dit hoofsaaklik weens politieke 
oorwegings weier. Dit het Henry VIII daartoe gedryf 
om stappe te begin om bande met die RoomsKatolieke 
Kerk te verbreek, om so sy voorgenome egskeiding deur 
’n onafhanklike Engelse Kerk te laat realiseer. 

Die Engelse Kerk se afskeiding van Rome is egter 
nie deur die koning alleen deurgevoer nie – hy maak 
daarin gebruik van die Engelse Parlement en sy twee 
Pro te stant se raadgewers, Thomas Cranmer en Thomas 
Crom well. Uit eindelik sou Engelse wetgewing bepaal 
dat Engeland ’n soewereine staat word wie se koning 
getrouheid aan geen ander mag op aarde verskuldig is 
nie én dat die koning die hoof van die Kerk van Enge
land (Anglikaanse Kerk) sal wees. Hiermee was Rome 
se houvas op Engeland verbreek en kon Henry VIII se 
eg skei ding bekragtig word. 

Alhoewel hierdie Engeland van Henry VIII nou vry 
van pouslike dwingelandy was (talle kloosters het ook 
in die slag gebly), het die koning steeds die knie voor 
die Roomse leer gebuig. Henry VIII het in sy hart ’n 
RoomsKatoliek gebly. Met die “agterdiekroon on der
steu ning” van Cranmer en Cromwell, kon die Reforma
sievuurtjie egter tot ’n mate aan die brand gehou word. 

’n Koningseun stook die Protestantse vuur
Ná sy dood word Henry VIII opgevolg deur sy enigste 
manlike erfgenaam, die negejarige Edward VI by sy 
derde vrou, Jane Seymore. Gedurende ’n kortstondige 
regeringstyd van ses jaar, met die bystand en leiding van 
leiersfigure van die Engelse Reformasie (Thomas Cran
mer, Nicholas Ridley, Hugh Latimer), word die Engelse 
Kerk gereformeer tot ’n volledige Protestantse kerk. 

Die jong koning doen ongelukkig tuberkulose op 
en op sy sterfbed (Julie, 1553) poog hy en sy raadge
wers naarstiglik om Jane Grey, ’n Protestant en vierde 
aanspraakmaker op die Engelse kroon, die septer te 

DIE ENGELSE REFORMASIE 

Die kroon en die kerk: 
Wie het die vuur by die lont gebring?
Charlotte Möller

12  DIE BOODSKAPPER



laat toekom. Sy regeer ’n skamele nege dae. Die Engel
se bevolking (ook heelwat Protestante!) wou eerder 
die RoomsKatolieke Maria I (volgens baie ook die 
wettige erfgenaam van Henry VIII), as troonopvolger 
hê. On ge luk kig het Protestantisme onder Edward VI 
die re pu tasie as iets van ’n korrupte politieke beweging 
verwerf.

’n Engelse kerk mét die pous – ten koste van 
Protestantse bloed 
In 1553 word die verstote oudste dogter van Henry VIII, 
Mary I, die eerste Tudorkoningin van Engeland. Sy 
was sterk godsdienstig, maar ’n vurige RoomsKatoliek. 
Aan vanklik gee sy geen blyke van haar planne met die 
Pro te stante in haar ryk nie. Op 18 Augustus 1553 sê sy 
die volgende oor die godsdiens van Engeland:

“Haar majesteit, wat nou in besit is van haar keiserlike 
kroon en nalatenskap wat daarop betrekking het, kan 
nie daardie geloof laat vaar wat die hele wêreld weet dat 
sy sedert haar geboorte gevolg en beoefen het nie; sy 
begeer eerder om dit deur God se genade tot haar dood 
te bewaar; en sy begeer dat haar onderdane dieselfde 
geloof in stilte en met liefde kan aanneem, waardeur sy 
groot geluk sal ontvang.”

Maar gou word haar huwelik met Philip II van Span
je ’n kruitvat met betrekking tot die verhouding tussen 
Engeland en Frankryk én haar verhouding met haar on
derdane. Spanje was in ’n oorlog met Frankryk gewikkel 
en haar huwelik veroorsaak dat Engeland en Frankryk 
se verhouding versuur, soveel so dat oorlog tussen die 
twee lande uitbreek. Frankryk annekseer Calais, die 
laaste Engelse vesting in Europa.

Toe begin haar vervolging van die Protestantse ge
lowiges. Tussen 1555 en 1558 word sowat 300 Engelse 
Pro testante – waaronder Cranmer, Ridley en Latimer 
– ver brand en ’n verdere 100 sterf in die tronk weens 
mis handeling. Uiteindelik sou sy met die hulp van die 
RoomsKatolieke kardinaal Reginald Pole, die Engelse 
Kerk terugbring onder die gesag van die pous. Talle 
Engelse Protestante vlug na Duitsland en Switserland, 
waaronder ook John Knox, die stigter van die Skotse 
Kerk. Hierdie bloedige godsdiensvervolgings was ongeë
wenaar in die geskiedenis van Engeland.

Triomf vir die Engelse Reformasie – die vuur is by 
die lont
In 1558 sterf Mary I weens kanker en haar halfsuster 
Eli zabeth I, Henry VIII se tweede dogter by sy tweede 
vrou, Anne Boleyn, bestyg die Engelse troon. 

Haar reaksie toe sy hoor van haar halfsuster se dood 

en haar nuwe status as koningin van Engeland, was die 
volgende aanhaling uit Psalm 118:23: Dit het van die 
Here gekom; dit is wonderbaar in ons oë.

Gedurende haar grootwordjare, onder aanvoering 
van Henry VIII se sesde vrou Katherine Parr, ontvang 
die jong Elizabeth onderrig by evangeliese onderwysers. 
So vertaal sy op twaaljarige ouderdom Thomas à Kempis 
se De Imitatione Christi (“Die navolging van Christus”) 
in Latyn, Frans en Italiaans en gee dit aan haar pa as ’n 
nuwejaarsgeskenk. 

Met haar troonbestyging – sy verbied fakkeldraende 
monnike by haar kroningsgeleentheid – begin Elizabeth 
I dadelik om die Engelse Kerk te reformeer soos dit in 
die tyd van haar broer, Edward VI, was. 

Sy stel Protestantse raadgewers aan en begin stel sel
matig om ook die godsdiensbeoefening te refor meer. 
Teen 1559 word die Book of Common Prayer, die Pro
te stantse vorm van aanbidding wat gedurende Edward 
VI se bewind die lig gesien het, weer in gebruik gestel. 
Mettertyd is die amptelike Book of Homilies, ’n Prote
stant se predikingshulpmiddel, uitgebrei sodat evange
liese prediking regoor Engeland gehoor kon word.

Daar word dikwels opgemerk dat Elizabeth I se eie
soortige Protestantisme ’n liefde vir seremoniële gods
diensbeoefening gehad het – iets van ’n mengsel wat 
Rooms en Luthers was en wat die meer gereformeerde 
Pro testante (die latere Puriteine) in Engeland nie aan ge
staan het nie. Hulle was ook ongelukkig oor die ma nier 
waarop die kerkregering ingerig is (Elizabeth I behou die 
Roomse struktuur van ’n hiërargie van biskoppe, wat sy 
self aangestel het), te wete episkopalisme. Hierdie Pro
te stante sou veel eerder ’n kerkregering met ouderlinge 
wou sien – ’n presbiteriale stelsel van kerkregering – soos 
dit deur Calvyn voorgestaan is. 

Dit is maklik om ná 464 jaar terug te kyk en nét die 
foute wat Elizabeth I in haar godsdienstige hervormings 
gemaak het, raak te sien. Tog kan ons haar aanprys dat 
sy, ten spyte van moeilike grootwordjare en ’n pa wat 
geen Christelike voorbeeld was nie, die een was wat die 
vuur by die lont vir die verwerkliking van die Engelse 
Reformasie gebring het

Een van die groot ironieë van die Westerse 
ge skie denis is dat Henry VIII, wat so besorg 
was oor ’n manlike erfgenaam, twee dogters 
ag ter gelaat het wat ’n selfs groter impak op die 
Engel se politiek, kultuur en godsdiens gemaak 
het as hul jonger broer. LIG IN DUISTERNIS

Uiteindelik het hierdie spanning tot die Franse ge loofs
oorloë gelei. Die Protestante is wreed vervolg en was uit  
ein delik genoodsaak om die wapen op te neem ten einde 
hulself en hul geloof te verdedig. Hierdie aanvanklike ge
weld het tot en met die Edik van Nantes in 1598 ge duur. 
Die Edik van Nantes is deur koning Hendrik IV uit ge
vaardig en het geloofsvryheid en dieselfde regte as wat  
die Roomse Kerk geniet het, aan die Protestante gegee. 

Daar is egter ook minder bekende persone wat net so ’n 
groot invloed op die verspreiding van die gereformeerde 
leer gehad het. Een van die prominente rolspelers was 
Jeanne d’Albret, die koningin van Navarre. Jeanne was ’n 
vurige stryder vir die gereformeerde leer en is selfs die 
Debóra van die Reformasie genoem, omdat sy uiteinde
lik self die leier van die Hugenoteweermag in die stryd 
teen die Roomse Kerk geword het.

Om Jeanne se impak in die stryd om die gereformeerde 
leer te begryp, moet ons die politieke en godsdienstige 
omstandighede van die omgewing en tyd verstaan. Die 
koninkryk van Navarre was ’n klein onafhanklike ryk 
tussen Spanje en Frankryk. Beide die Spaanse en Franse 
koninkryke het Navarre as ’n strategiese gebied gesien om 
hul eie magsbasis te vergroot en hul grense te beskerm. 
Spanje het die verspreiding van die gereformeerde leer 
as ’n groot bedreiging vir die Roomse Kerk in Spanje 
beskou en het Navarre as die skeidslyn gesien waar hulle 
die verspreiding van die gereformeerde leer wou stuit. 
Daar was gereeld onderhandelinge tussen die Franse 
en Spaanse regeerders en die regeerders van Navarre. 
Tydens een so ’n onderhandeling in 1526, trou koning 
Francis I van Frankryk se suster, Marguerite, met koning 
Hendrik II van Navarre en in 1528 word Jeanne uit hul 
huwelik gebore. 

Jeanne trou in 1548 met die eerste monarg van Frank ryk, 
Antoine de Bourbon en ná die dood van koning Hen drik 
II in 1555, word Antoine en Jeanne medeheersers van 
Navarre. Gedurende hierdie tyd word die welspreken de 
Beza na die hof van Navarre genooi en neem Antoine 
die gereformeerde leer vurig aan. Jeanne was in die 
be gin skepties, maar ná aanhoudende onderrig in die 
Woord van God, het sy uiteindelik die gereformeerde 
leer aanvaar en op Kersdag 1560 haar geloof in die 
open baar bely.

Antoine het saam met sy broer, Louis de Bourbon, die 
prins van Condé, die weermag van die Hugenote in kon
frontasies met die Roomse troepe gelei, maar nadat hy 
en die prins van Condé gevange geneem is, het Antoine 
die Hugenote versaak en teruggekeer na die Roomse 
Kerk. Noodwendig het dit groot druk op sy huwelik met 
Jeanne geplaas, veral omdat Jeanne haar kinders in die 
waarheid van God se Woord wou opvoed. 

Antoine was nie die enigste persoon wat druk op Jeanne 
geplaas het om na die Roomse Kerk terug te keer nie. 
Katharina de’Medici (die moeder van die jong koning 
Francis II van Frankryk) het ook hard probeer om Jeanne 
te oorreed. Katharina en Antoine het selfs Jeanne se seun, 
Hendrik, van haar probeer weghou om haar te dwing om 
haar geloof prys te gee. Jeanne het ná een so ’n gesprek 
met Katharina aan haar gesê dat sy eerder haar seun 
en alle koninkryke op aarde in die see sou werp, as om 
die saligheid van haar siel in gevaar te stel. Pous Pius 
IV het gedreig om Jeanne uit die Roomse Kerk te ban 
as sy nie na die Roomse Kerk terugkeer nie. Daar was 
ook ’n komplot van Pous Pius IV om Jeanne te ontvoer, 
haar van haar titel en koninkryk te onthef en voor die 
Spaanse Inkwisisie te daag. Gelukkig het die politieke 

Koningin Jeanne d’Albret van Navarre: 
Die “Debóra” van die Reformasie
Annemien Mattheus1

Die meeste van ons is bekend met die begin van die Reformasie, toe Martin Luther op 31 Oktober 1517 sy 95 
Stellings teen Wittenberg se kerkdeur vasgespyker het. Teen 1520 het die Reformasie reeds tot in Frankryk 
versprei en dit het groot spanning tussen die Roomse Kerk en Protestante veroorsaak.

verhouding wat Jeanne met Katharina de’Medici en die 
Spaanse heerser, koning Phillip, gehad het, gehelp dat 
hulle Pous Pius IV van sy planne kon laat afsien.

Met die uitbreek van die Franse geloofsoorloë in 1562 
was daar ’n groot magstryd tussen die Roomse volge
linge en die Hugenote. Antoine het onder die Roomse 
weer mag tydens die inname van Rouen in 1562 geveg en 
word noodlottig gewond. Ná sy dood word Jeanne die al
leenheerser van Navarre. Sy staan vir reg en geregtigheid, 
verban euwels soos dobbelary en prostitusie. Verder werk 
Jeanne ook hard om alle korrupsie in haar regering uit 
te roei. Jeanne was nie net ’n stryder vir morele en etiese 
sake nie, maar het geglo dat geloofshervorming nodig 
was en in 1563 word Calvinisme as die amptelike geloof 
van Navarre verklaar. Sy verban alle Roomse priesters 
en nonne, asook alle Roomse rituele uit Navarre. 

Om die Reformasie te bevorder, stel Jeanne die bekende 
Switserse hervormer, Pierre Viret, aan om die kerk en 
eredienste te hervorm. Sy befonds ook die vertaling van 
die Psalms na die Béarnse dialek sodat lidmate dit in 
hul moedertaal kon verstaan. Die Reformasie ontvang ’n 
verdere hupstoot toe Jeanne opdrag gee dat ’n voorma
lige kollege verander word in ’n teologiese skool. Onder 
die leiding van Viret en ander prominente teoloë word 
ongeveer 400 studente per jaar in die gereformeerde 
leer onderrig. 

Alhoewel Jeanne tydens die eerste twee geloofsoorloë 
haar ondersteuning aan die Hugenote gegee het, het sy 
eers werklik aktief by die derde geloofsoorlog betrokke 
geraak. Met gerugte dat die Spaanse en Franse troepe 
Navarre gaan beleër, het Jeanne en haar seun Hendrik, 
in 1568 na die veiligheid van die Protestantse vesting, La 
Rochelle, gevlug. Terwyl Louis de Bourbon, die prins van 
Condé, en admiraal Coligny die leiers van die Hugenote 
was, het Jeanne uit La Rochelle die dagtotdagsake van 
die oorlog bestuur. Sy het beheer oor die finansies en 
voorraad geneem en sy het die geallieerde troepe wat 
in La Rochelle gestasioneer was, bestuur. Jeanne was 
ook ’n knap polemikus en het ywerig briewe en trak
taatjies geskryf ter ondersteuning van die Protestantse 
Hervorming. Jeanne het die Calvinistiese drukkerye 
in La Rochelle aangemoedig om Bybels, traktaatjies en 
politieke plakkate te druk en sy het selfs baie van hierdie 
drukkerye befonds. In 1563 begin Leizarraga onder die 
opdrag van die Sinode van Pau om die Nuwe Testament 
na Baskies te vertaal. Jeanne het hierdie vertaling be
fonds en dit is later aan haar opgedra. 

Jeanne het moedig hulp gevra wanneer sy ’n simpatieke 
oor kon vind. So het sy koningin Elizabeth I van Enge
land as bondgenoot gewen, wat dan ook hulp in die vorm 
van geld, ammunisie en troepe as ondersteuning aan die 
Hugenote gestuur het. Ongelukkig was hierdie fondse 
baie keer nog steeds nie genoeg nie en dan het Jeanne 
haar persoonlike rykdom gebruik om die Hugenote se 
koffers aan te vul. In een so ’n geval het Jeanne ’n fami
lie erfstuk, ’n diamant halssnoer, aan Elizabeth I gegee 
as waarborg vir ’n lening.

Agter die veilige skanse van La Rochelle skryf Jeanne in 
1569 die “Ample Declaration”, ’n dokument waar sy die 
reg van die adellike Hugenote verdedig om die wapen 
op te neem en hulself teen godsdienstige tiranne te 
verdedig. Hierdie werk het vinnig die ruggraat van die 
Hugenoteteorie vir politieke weerstand geword.

Ná die dood van Louis, die prins van Condé, het Co lig
ny die Protestantse troepe in die veld gekommandeer 
en word Jeanne effektiewelik die politiese hoof van die 
Hu ge notebeweging. In die somer van 1570 help haar 
aan houdende probeerslae tot geslaagde onderhande linge 
met die Franse kroon en die Vrede van SaintGermain 
word onderteken.

Jeanne sterf in 1572 in die ouderdom van 44. Dit is 
minder as drie maande voor die bloedige gebeure van 
Bartholomeüsnag (24 Augustus 1572), op die vooraand 
van haar seun Hendrik se huwelik met Marguerite van 
Valois, koning Karel IX van Frankryk se jonger suster. 
Hendrik word uiteindelik die koning van Frankryk 
en die Edik van Nantes word onder sy leiding in 1598 
onderteken.

Jeanne het deur haar lewe die posisie, rykdom en ver moë 
wat God aan haar gegee het, gebruik tot die bevorde ring 
en verspreiding van die waarheid van God se evange lie
boodskap. Sy het haar kroon as ’n gawe van God gesien 
en dit ywerig in sy koninkryk gebruik. Jeanne was haar 
kroon en haar roeping waardig. Elke gelowige behoort 
in die tyd waarin hul leef, te vra: “Hoe gebruik ek die 
posisie, gawes, talente en middele wat God aan my gegee 
het in gehoorsaamheid aan Hom en tot uitbreiding van 
sy koninkryk?” Sodat ook aan ons gesê kan word: Mooi 
so, goeie en getroue dienskneg, oor weinig was jy getrou, 
oor veel sal ek jou aanstel. Gaan in in die vreugde van 
jou [H]heer (Mt. 25:23).
________________________________________________________________

1 Predikantsvrou, tuisskoolma en gehoorapparaat-akoestikus.

Dit is my voorreg om u aan ’n merkwaardige vrou 
bekend te stel: Marguerite de Navarre. Sy is op 11 

April 1492 in Frankryk gebore en het haar vader op die 
jong ouderdom van vier verloor. Dit is dus Marguerite 
se moeder, Louise, wat toesien dat beide Marguerite en 
haar broer ’n robuuste klassieke onderrig ontvang, met 
die bestudering van die Bybel, veral die Nuwe Testament 
en digters soos Sokrates, Cicero en Virgil. Marguerite kry 
dus blootstelling aan verskillende filosowe, denkers en 
denkstrome, tale, sowel as die vermoë om te interpreteer, 
te debatteer en effektief te verwoord.

Op 2 Desember 1509, op sewentienjarige ouderdom, 
word sy in die huwelik aan Charles, die hertog van Alen
con, uit ge gee. Beginnende in die stad van Alencon, be
werk sy verbetering van die mediese geriewe, voedsel en 
hi gië ne in hospitale, klinieke en kloosters. Omdat beide 
die vorige twee konings van Frankryk sonder manlike 
troon opvolgers sterf, word Francois, Marguerite se broer, 
wat eintlik net verlangs familie van die vorige ko nings 
was, aan die einde van 1514 koning van Frankryk. 

Die Nuwe Testament van Desiderius Erasmus wat in 1516 
ge publiseer word, is van besondere belang vir Mar gue ri te. 
Sy word ook diep deur Martin Luther se werke en veral 
die metafoor van “alles en niks” beïn vloed – “alles” wat 
wys op die Skepper en die “niks” op die getroue gelowige 
diep onder die indruk van sy eie sonde en onwaardig vir 
die genade wat God skenk. Sy glo, soos Luther, dat sy 
slegs deur geloof in Christus gered word. Sy het spesiaal 
aangevra dat Luther en ander Europese Hervormers se 
geskrifte vertaald aan haar gestuur word. Toenemend het 
sy gereken dat die Skrif en die Hervormers se werke in 
die eenvoudige taal van die mense vertaal moet word. 

Teen 1521, die jaar waarin Luther deur die Roomse Kerk 
geëkskommunikeer is, het Marguerite reeds met die 
Roomse ortodoksie gebreek, alhoewel sy nooit openlik 
haarself van die Roomse Kerk gedistansieer het nie. Sy 
word deel van ’n Reformatoriese groepering, die Sirkel 

van Meaux, waar sy geestelike, sowel as finansiële onder
steuning verleen vir die vertaalwerk in Frans, sowel as 
die druk en verspreiding van Hervormers se geskrifte. 
Binne hierdie groepering leer sy ook van die Hervormers 
en word haar eie gereformeerde teologie verder verskerp. 
Vanweë haar bande met die koning (haar broer), het sy 
meer vir haar gereformeerde vriende ingetree en is hulle 
deur die koning van die klag wat teen hulle ingebring is, 
van teregstelling verskoon. Ongelukkig is heelwat van die 
teoloë wat by die Sirkel van Meaux betrokke was, later 
deur die teologiese fakulteit van die Universiteit van Parys 
en die Roomse Kerk veroordeel. Hulle werke is openlik 
verbrand en baie van hulle het op die brandstapel gesterf. 

Soos wat Marguerite “verbode” Reformatoriese tekste 
gelees het, het sy ook self begin skryf. Haar geskrewe 
wer ke is wyd deur teoloë en eenvoudige Hervorming
gesindes ge prys. Sy het veral verhale, gedigte en toneel
stukke ge skryf, waar in sy die ideologie en dogma van 
die Re for masie be ves tig en uitgebrei het. In een van haar 
eerste werke is die verteller in ’n staat van verlorenheid 
en word sy ge lei tot by ’n olyfboom in die vorm van ’n 
kruis, waar die verteller verlossing in Christus vind 
deur haar sonde te bely. Die meeste van haar geestelike 
werke getuig van God se genade teenoor ’n berouvolle 
sondaar en dat, son der die sondaar se opregte geloof in 
God, Roomse praktyke sonder waarde is. 

Op 11 April 1525, ná 15 jaar van getroude lewe, sterf 
Marguerite se man, Charles. Aan die begin van 1527 
trou sy met Henri II d’Albret, koning van Navarre en 
gaan woon sy in Béarn, in die suidweste van Frankryk. 
In November 1528 gee sy geboorte aan ’n dogter, Jeanne, 
en twee jaar later aan ’n seuntjie, wat ’n paar maande ná 
geboorte sterf. Gedurende hierdie seisoene van haar lewe 
hou sy nie op skryf nie en skryf sy onder meer ’n werk 
getiteld “Gebed aan ons Here Jesus Christus” waarin 
sy Christus direk aanspreek op die wyse waarop die 
Roomse Kerk tradisioneel aan en deur Maria sou bid. 
In een van haar ander werke, “Gebed van die Getroue 

Marguerite de Navarre:
Die pen is magtiger as die swaard!
Marguerite Brink

16  DIE BOODSKAPPER



Siel aan onse Here,” beklemtoon sy dat God voor die 
skep ping reeds besluit het op die uitverkiesing van sekere 
van sy skepsels en dat geloof dus ’n goddelike geskenk is.

Nadat Marguerite se moeder, Louise, in September 
1531 sterf, word haar gedig getiteld “Die Spieël van die 
Son dige Siel” vir die eerste keer amptelik onder haar eie 
naam gepubliseer. In hierdie 1434reëlige gedig hou die 
vroulike verteller as ’t ware ’n spieël op waarin die leser 
sy eie sondige siel kan raaksien en besef dat daar slegs 
deur goddelike genade in Christus, verlossing is. Die 
grootste gedeelte van die gedig is ’n lang monoloog aan 
Christus, haar Verlosser en Middelaar. Die gedig toon ’n 
merkwaardige gebruik van beide die Ou en Nuwe Testa
mente. Meermale word hierdie werk van Marguerite op 
die Fakulteit van Teologie se lys van verbode dokumente 
geplaas, maar met koning Francois se bemiddeling word 
hierdie gedig twee keer weer van die verbode do ku
ment lys afgehaal. Ongelukkig word pamflette wat die 
mis bruike van die Roomse Mis uiteensit, een nag in 
Ok to ber 1534 teen vele kerkdeure vasgeslaan en is die 
reak sie daarop hard, duidelik en vinnig: Marguerite se 
ver houding met haar broer kry ’n geweldige knou, vele 
gods dienstige leiers en Hervormers word in die tronk 
gestop en baie word tereggestel. In hierdie tyd verleen 
die hof van Navarre, waarvan Marguerite koningin was, 
asiel aan baie Hervormers, omdat die koninkryk van 
Navarre godsdienstige vryheid toegelaat het.

In die jare wat volg, skryf Marguerite nog vier Bybelse 
en sewe sekulêre, komiese toneelstukke. Vanweë die 
egt heid van die karakters wat sy gebruik, haar fyn sin 
vir humor en haar deurdagte storielyne, word haar 
to neel stukke goed ontvang en versprei. Verder dra 
haar eenvoudige taalgebruik en diep geworteldheid 
in die Skrif, die gereformeerde evangelieboodskap uit. 
Deur middel van haar karakters kan sy vertolk, wat 
sy ander sins nie sou kon nie. Sy kon die pilare van die 
Re for masie – geloof alleen, deur genade alleen, deur 
Chris tus alleen – beklemtoon en na vore bring. Sy het 
haar karakters en vertellers gebruik om die Roomse 
mis brui ke, soos die middelaarskap van Maria en ander 
rituele, te kritiseer. Die verhouding met haar broer het 
nooit regtig heeltemal herstel nie en dit beïnvloed haar 
skryfwerk in die mate dat sy liewers deur haar karakters 
in toneelstukke praat as direk en konfronterend teenoor 
die Roomse Kerk.

Sy voltooi in 1549 ’n langer werk “Les Prisons” wat ge
in terpreteer word as haar geestelike outobiografie. Die 

hoofkarakter besef dat hy ’n gevangene in ’n tronk van 
menslike liefde, wêreldse plesier en van die geskrewe 
woord is. Uiteindelik is dit net die verligting van God 
alleen wat hom uit hierdie tronke laat ontsnap. Vry van 
hierdie tronke, hoef die hoofkarakter nie die liefde, 
wêreldse plesier of die boeke te vernietig wat hom ge
vange gehou het nie, maar geniet hy dit nou vanuit ’n 
ander, “Godverligte” lig.

Die laaste poging om vir Navarre ’n manlike troonop
volg er te gee, misluk wanneer Marguerite op vyftig ja ri ge 
ouderdom in April 1543 ’n miskraam het. Marguerite 
sterf op 21 Desember 1549, in die ouderdom van 57. 
Soos wat haar geskrewe werke oor die afgelope eeue 
in ’n verskeidenheid van tale vertaal en gepubliseer is, 
is daar hernude waardering vir die veelsydigheid van 
haar skryftalent en die waagmoed wat sy vroeg in die 
Reformasiebeweging aan die dag gelê het. 

Vroue kan vandag na Marguerite se lewe kyk en besef 
die geestelike stryd soos dié van die Reformasie oor 
Bybelsuiwerheid, nie net deur predikante en ouderlinge 
gewen word nie. Soos die vroue van Lukas 8:13, wat 
Jesus Christus se bediening met hulle besittings gedien 
het, het Marguerite nie geskroom om die vrug en gawe 
van haar opvoeding (om te kon lees en skryf – ’n luukse 
in daardie tyd) en haar invloed en finansiële vermoë as 
die koning se suster, te gebruik om daar waar God haar 
geplant het, die ware evangelie te bevorder nie.

Marguerite de Navarre

In Straatsburg, Duitsland, word ’n dogtertjie gebore vir 
die egpaar Schütz – vooraanstaande ambagslui wat in 
die stad werksaam is. Ambagslui: vaardige vak man ne, 
be sig heidsmense, entrepreneurs wat alle gebruiks arti
kels, benodigdhede en dienste met die hand vervaardig 
en lewer. Georganiseer in gildes; invloedryk. Onder die 
indruk van die belangrikheid van ’n goeie opvoeding, 
word die skrander Katharina deur haar ouers geleer en 
laat leer: lees, skryf, reken, dink ...

Katharina was ’n toegewyde lidmaat van haar kerk. Sy 
lewe nougeset volgens al die kerklike voorskrifte. Sy 
streef na ’n heilige en godvrugtige lewe, maar kan nie 
rus vind nie. Sy is altyd angstig daaroor dat sy nie genoeg 
doen om God te behaag nie en dat Hy nie tevrede met 
haar is nie. So dringend is haar soeke na vrede met God 
dat sy dit selfs waag om die Bybel te lees – iets waaroor 
haar meerderes frons.

Kort nadat Luther sy 95 Stellings aan die kerkdeur in 
Wittenberg vasgespyker het, kom die Hervorming na 
Staatsburg in die persoon van Matheus Zell, ’n priester 
wat beroep word om die Woord in die Straatsburgse 
katedraal te bedien. Zell, ’n volgeling van Luther, laat 
nie gras onder sy voete groei nie en preek in weerwil 
van die leierskap, die evangelie in Straatsburg.

Katharina kom onder die geklank van die Woord deur 
Matheus Zell se prediking en sy vind haar rus in Chris
tus – vir altyd klaar met haar eie pogings en oortuig 
dat sy op grond van geloof alleen gered word. Bevry 
van die slawebande meegebring deur die idee dat God 
se goed keuring, seën en redding deur goeie werke en 
gods diens tige pligpleging verdien moet word, word 
Kathari na aangevuur om lewenslank ’n “visser van 

mense” te wees. Haar pogings tot goeie werke om te be
wys dat sy God se redding waardig is, verander in lief
des diens teenoor die Een wat haar in ’n verhouding met  
Hom geplaas het.

In die jaar 1523 lui huweliksklokke in Straatsburg. Ma
theus Zell neem Katharina Schütz as vrou. ’n Mens kom 
in die versoeking om te bespiegel oor die aard van die 
romanse ... 

Aangesien die leierskap Zell met sy “ketterse” 
sie nings die kansel verbied het, het sy vriende ’n 
houtkansel aan mekaargetimmer en dit die kerk 
ingedra waar Matheus ’n preekbeurt gehad het. 
Het Matheus een Sondag oggend van agter sy 
houtkansel opgekyk en sy oë oor die volgepakte 
kerk laat dwaal en die vrou van sy drome raak
gesien? Het Katharina deur neergeslane wimpers 
die oulike priester beloer? Miskien. Maar daar 
was waarskynlik meer sprake van wroeging as 
storieboekromanse.

Die idee dat dit priesters geoorloof is om te trou, was 
splinternuut en baie kontroversieel. Hoewel Zell al sy 
staal gewys het deur openlik die leerstellings van die 
Room se Kerk omver te gooi en die evangelie suiwer te 
preek, het daar verdere hewige sensuur deur die breë 
sa me lewing gewag op diegene wat dit sou waag om By
bel se riglyne bo mensgemaakte tradisie te stel. Min vroue 
het kans gesien vir die skinderveldtog wat ontbrand het 
teen hulle wat die dapper stap geneem het om met hul 
priesters te trou. Katharina het egter weereens gewys 
dat sy haar nie deur “gebooie van mense” laat lei en deur 
die opinies van vooraanstaande mense laat intimideer 
nie, maar enkel deur die waarheid van die Skrif.

Katharina Zell:
Visser van mense
Hannekie Verwoerd1

Dit is die jaar 1498. Gutenberg se drukpers is al sowat 50 jaar lank besig om boeke vir die man op straat bekos
tig baar beskikbaar te stel. Die donkerte van ongeletterdheid is aan die wyk. Dit is die draai van die eeu en die 
wêreld huiwer op die rand van groot verandering.

Kort ná hul huwelik, wat in groot getalle deur “pas
bekeerde” Protestantse priesters bygewoon is, skryf 
sy aan die biskop van Straatsburg om die huwelik van 
ampsdraers uit die Skrif te verdedig. Hierdie werk word 
in 1524 gepubliseer onder die titel: Apologie vir Matheus 
Zell betreffende die ampsdraershuwelik.

Hiermee begin ’n lewenslange gewoonte om met in
vloedryke mense soos Luther, Zwingli en Bullinger, 
brie we te wissel. Sy het ’n sonderlinge vermoë gehad om 
on reël matighede op te merk en met liefde en diplomasie 
aan te spreek. Vir Luther vermaan sy om met groter 
geduld om te gaan met diegene wat nie volkome met hom 
saamgaan nie – Zwingli; en ook die Schwenckfelders 
wat onder skerp kritiek en selfs vervolging deur hulle 
Pro te stantse broeders deurgeloop het.

Die vervolging van Protestante vanuit die Roomse Kerk 
het algaande in hewigheid toegeneem. Katharina maak 
haar hart en haar huis oop en huisves op ’n stadium 80 
vlugtelinge vir ’n maand lank. Geroer deur die lot van 
ge sinne wat uitmekaargeskeur word deur hierdie om
stan dighede, neem sy die pen op en skryf briewe van 
be moe diging aan diegene wat weens vervolging geskei 
van hul eggenote moes leef.

Ons kyk graag terug op die Hervorming en sien die hel
de dade; ons eer die manne van moed wat voet by stuk 
kon hou en wat die fondament van ons gereformeerde 
erfenis so stewig gelê het. Ons verloor egter uit die oog 
dat die Hervormers mense was wat ook gefouteer het. 
In die lewe en swaarkry van Katharina Zell, neem ons 
kennis van iets hiervan.

Veral later in haar lewe, ná Matheus se afsterwe, het 
Ka tharina dikwels teenstand van twee kante, haar Prote
stanste broeders en Katolieke medeburgers, gekry – iets 
wat dalk haar suiwerheid van beskouing bevestig. Haar 
vermoë om volgens haar oortuiging op te tree en haar 
nie te laat stuur deur invloedryke mense se opinies van 
haarself en ander nie, maar eerder die Skrif as maatstaf 
vir haar optrede te gebruik, lei daartoe dat sy aan die 
hande van haar eie mense verguising ly vir haar barm
har tig heid en gasvryheid teenoor mense soos Caspar 
Schwenck feld (Schwenckfeld en Luther se paaie skei as 
ge volg van verskille in hul beskouing oor die nagmaal en 
Schwenckfeld se volgelinge word regdeur Europa straf 
vervolg. Schwenckfeld se beskouings het ’n vormende 
invloed op die Anabaptiste, Piëtisme, en Puritanisme 
in Engeland gehad). Die blote feit dat sy gasvryheid 

teenoor Caspar openbaar het, gee aanstoot en lei tot die 
beskuldiging dat sy Schwenckfeld se opinies huldig en nie 
waardig die liggaam van Christus eer nie. Sy rea geer hier
op deur haar standpunte weereens goed gefor mu leerd 
op skrif te stel en sodoende die skindertonge te snoer.

Katharina se lewe getuig nie van ’n lang en gelukkige 
weg galop saam met haar priesterridder op sy wit perd 
nie, maar spreek eerder van ’n sonderlinge fokus op 
Christus as einddoel in alles wat sy gedoen het. Sy het 
al bei haar kinders aan die dood afgestaan, was vir by kans 
20 jaar ’n weduwee en het aardskuddende omwente lings 
in die kerk beleef. Sy beleef ook die teleurstelling dat 
die tweede geslag Protestante baie van hulle energie op 
binnegevegte verspil het, in plaas daarvan om Christus 
te predik en God te vertrou om sy kerk in stand te hou. 

Lewe in tye van groot verandering kan tegelyk opwin
dend en vreesaanjaend wees. Laasgenoemde bring veral 
die geleentheid vir God se kinders om weer te besin oor 
wat die werklike kernwaarhede is waarop ons geloof en 
diens aan God berus. Die lyding van vervolging, ver
guising en vernedering, is ’n klein prys om te betaal as 
dit meebring dat ons God beter kan leer ken en dien.

Katharina Schütz Zell het al haar talente en vaardig he de 
in diens van Christus gestel en was bereid om onge mak 
te verduur, as kontroversieel beskou te word, as ’n rebel 
en moeilikheidmaker geëtiketteer te word en deur haar 
me de mens (eers RoomsKatoliek en later ook Prote
stant) belaster en geminag te word. Haar doel hiermee 
was nooit om die kollig op haarself te laat val nie (hoewel 
van Matheus se kollegas haar daarvan beskuldig het dat 
sy haar man oorskadu), maar om in alles wat sy doen 
en sê, alleen tot die eer van Christus te lewe. 
________________________________________________________________

1 Spraak-taalterapeut en tuisskoolma van vyf kinders. Sy bedryf die voorlees 
webblad Luistervink Stories saam met haar man, Hendrik.

Katharina Zell

As jy aan die groot liedere dink wat in die Bybel opge
skryf is, is twee van hulle deur susters in die geloof 
ge skryf. Dink aan die liedere van Miriam (vgl. Ex. 
15:2021) en Maria (vgl. Lk. 2:4655). Hoewel ons in die 
AP Kerk daar mee volstaan dat die ampte aan die broers 
toe ver trou is, beteken dit allermins dat die susters stil 
moet wees as dit by aanbidding of selfs die teologiese 
vor ming van ons gemeentes kom. Vir hierdie rede wil 
ek die aan dag op Fanny Jane Crosby vestig.

Fanny Jane Crosby was ’n ywerige Christen wat in die 
ja re 18201915 geleef het. Sy was blind, tog het sy meer 
as 9 000 geestelike liedere geskryf. Van hierdie liedere 
is steeds baie gewild – ook in Afrikaans. Sy was so ’n 
ywe rige komponis en skrywer dat sy later verplig was 
om van skuilname gebruik te maak sodat haar naam 
nie orals in gesangeboeke verskyn het nie.

Op ’n dag het ’n predikant (met goeie bedoelings) in ’n 
gesprek opgemerk dat hy reken dit ’n jammerte is dat die 
Meester, terwyl Hy haar met soveel ander dinge geseën 
het, haar nie ook sig gegee het nie. In reaksie daarop het 
sy onmiddellik geantwoord: 

“Weet jy, as ek met my geboorte een ding kon 
vra, sou dit wees dat ek blind gebore kon word.” 
Sy kon slegs vir die eerste ses weke van haar lewe 
sien. “Dink net,” het sy gesê, “wanneer ek hemel 
toe gaan sal die eerste gesig wat ek sien, die van 
my Redder wees!”

Fanny is in Putnam County, New York, gebore. Binne 
twee maande het sy siek geword. Die dokter was uitste
dig en ’n ander man, wat voorgegee het dat hy ’n dokter 
was, het aanbeveel dat daar warm mosterdkompressies 

op haar oë geplaas word. Haar siekte het gewyk, maar 
die behandeling het haar blind gelaat. Die bedrieër het 
natuurlik die hasepad gekies. 

Daarby het haar pa ’n paar maande ná die insident 
ge sterf. Haar ma was verplig om as ’n huishoudster te 
gaan werk en gevolglik is Fanny deur haar gelowige ou
ma grootgemaak. Sy het vroegvroeg ’n groot liefde vir 
poësie ontwikkel en reeds op agtjarige ouderdom haar 
eerste versie geskryf. Hierdie versie gee reeds iets van 
haar lewenslange ingesteldheid weer:

Niks kan my siel se vreugde blus,
al het ek ook geen sig!
In hierdie wêreld is dit gewis
my hart sal altyd rus.2 

Seëninge het ek veel ontvang
wat ander my beny.
My blinde lot bekla ek nie,
vrede kan en sal ek kry.

Terwyl sy poësie baie geniet het, het sy die Bybel met 
groot ywer gememoriseer, soms tot vyf hoofstukke ’n 
week! Selfs as ’n kind kon sy die vyf boeke van Moses, 
die vier Evangeliebeskrywings, Spreuke, baie Psalms en 
Hooglied vers vir vers resiteer.

Haar ma het baie hard gewerk en die gevolg was dat sy 
Fanny na ’n instituut vir blindes in New York kon stuur. 
Die instituut waar sy eers studeer en later doseer het, was 
vir die volgende 23 jaar haar tuiste. Sy was deurentyd 
met haar digwerk besig. Hoewel sy ’n bekwame musikant 
was, wat die harp, klavier en ghitaar kon bespeel, het sy 
selde self die melodieë geskryf. 

Fanny Jane Crosby:
Hemelse musiek en liriek
Cathlene Dafel1

In hierdie artikel wil ek graag gesels oor ’n openbare terrein waar vroue oor die geskiedenis heen ’n enorme 
diens aan die kerk gelewer het. Hoewel daar sekere take is wat God spesifiek aan die broers toevertrou het en 
ander wat Hy weer aan die susters gegee het, is daar sommige wat Hy vir beide gegee het.

Die hoof van die instituut het haar egter opdrag gee om 
haar nie met “nietighede” op te hou nie. 

“Ons het geen reg om ydel te wees in die teenwoordig
heid van die Eienaar en Skepper van alle dinge nie,” 
het hy gesê. 

’n Frenoloog3 het egter haar digkuns ontdek en onder 
sy leiding het die instituut se beleid jeens haar verander. 

“Hier is ’n digter, moedig haar so veel as moontlik aan,” 
het hy gesê, “lees vir haar die beste boeke voor en leer 
haar die beste wat digkuns kan bied. Julle sal baie van 
haar hoor.” Dit was inderdaad profetiese woorde.

Fanny het weer aan die werk gespring en haar 
werk het ’n enorme impak begin maak. Op die 
ouderdom van 23, het sy die Amerikaanse kon
gres toegespreek. Sy was ook bevriend met ’n hele 
paar invloedryke politici. Sommige van hulle 
was ook betrokke by die instituut vir blindes.

In 1858 is sy met Alexander van Alstine, ’n voormalige 
leerling, getroud. Hy was beskou as een van New York 
se beste orreliste en hy het baie van die melodieë geskryf 
waarop haar woorde vandag nog gesing word.

Daar word vertel dat William Doane op ’n dag ’n on
be plande besoek afgelê het. Hy het by haar gepleit om 
lirieke te skryf vir ’n melodie wat hy gekomponeer het. 
Hy was op pad na ’n Sondagskoolkonvensie – die enigste 
probleem was egter dat sy trein slegs 35 minute ná sy 
aankoms sou vertrek. Hy het gou by die klavier gaan sit 
en vir haar die melodie gespeel. 

“Jou musiek sê, ‘Safe in the Arms of Jesus,’” het sy 
geantwoord, terwyl sy die lirieke neergeskribbel 
het. “Lees dit op die trein en maak gou! Jy kan 
nie laat wees nie!” Hier die lied het een van haar 
mees geliefde liedere geword. 

Later is sy deur ’n uitgewery gekontrakteer om drie lie 
de re ’n week te skryf – sy het egter gereeld tot sewe of 
agt op ’n dag gedig (vir elk het sy ’n dollar of twee ont
vang). Toe Dwight Moody en Ira Sankey haar liedere 
in hul veld tog te begin gebruik het, het hulle nog meer 
ge wild geword. Liedere soos: Blye Versekering of Ek weet 
ver se ker (Ges. 299), Bring lof aan die Vader (Ges. 42) 
en Gaan my nie verby, o Heiland, is van haar bekendste 
liedere wat ook in Afrikaans vertaal is.

Sy het bly dig tot op die ouderdom van bykans 95. Haar 
laaste koortjie was: “You will reach the river brink, some 
sweet day, bye and bye.” Uiteindelik is sy in 1915 oorlede.

In 2014 het Ligon Duncan ons herinner dat die Her vor
mers geglo het dat die wyse waarop jy God aanbid, dit 
wat jy glo, beïnvloed en versterk. Wat hy gesê het eggo 
dit wat Calvyn in sy voorwoord tot die 1543 uit gawe 
van die Psalmbundel geskryf het. Met musiek oor die 
algemeen in gedagte, maak hy die opmerking dat daar 
min dinge in hierdie wêreld is wat mense se morele 
waardes so mak lik hierdie of daardie kant toe kan buig, 
soos musiek. Eeue vroeër het Plato self ook iets soort
gelyk gesê. 

Stephen Nichols het weer die gevaar uitgewys toe hy 
gesê het: “Ons sing ons dwalinge voordat ons dit glo.”

Fanny Jane Crosby se musiek het sedert die 19de eeu 
dieselfde effek ten goede gehad. Die teologie wat sy in 
die woorde ingebou het, het meer as een geslag help 
vorm. Hoewel alle susters nie Fannies is nie, is daar 
heelwat susters wat die aanbidding in gemeentes op 
een of ander manier help lei – as sodanig is dit ’n baie 
belangrike bediening. ’n Bediening wat op die langter
myn soms meer invloed het as die prediking. Daarom: 
Vervul jou bediening.
________________________________________________________________

1 Predikantsvrou en musikant.
2 Oh, what happy soul I am, although I cannot see! I am resolved that in this 

world, contended I will be. How many blessings I enjoy that other people 
don’t. To Weep and sigh because I’m blind, I cannot, and I won’t.

3 Iemand wat die vorm en eienskappe van die skedel bestudeer ten einde 
insig te kry t.o.v. die persoon se persoonlikheid en verstandelike vermoë. 
Vandag word dit as ’n pseudo-wetenskap afgelag. 

Fanny Jane Crosby

Rosaria Butterfield se hervorming
Rosaria Butterfield kom in 1999 tot bekering, nadat sy 
vir ongeveer 20 jaar in homoseksuele verhoudings be 
trokke was.

Sy skryf in haar eerste boek in 2012, The secret thoughts 
of an unlikely convert, oor haar bekering. Daarin vertel 
sy hoedat sy as jongmeisie in ’n streng, liberale Rooms 
Katolieke skool so maklik die naam “Jesus” in gebede oor 
haar tong laat rol het. Jare later sou dieselfde naam teen 
haar rug af rol, toe sy op kollege in haar eerste lesbiese 
verhouding betrokke raak en so ook by die LGBTQ ge
meenskap. Sy was ’n Engelse professor en die advi seur 
vir gay en lesbiese groepe op kampus. 

Ná die besoek van ’n Christelike groep aan die univer
siteit waar sy op daardie stadium gewerk het, het sy 
be sluit om ’n artikel te skryf oor die “leëkop, gesprek 
stoppers” soos sy gewoonlik na Christene verwys het. 
Haar opskrif was: “Dié Christelike groep is ’n bedrei ging 
vir demokrasie.” Die artikel is in ’n plaaslike koe rant ge
plaas en die reaksie op die berig was so oorweldi gend 
dat sy twee leë kartondose op haar lessenaar geplaas 
het – een vir haatpos en een vir aanhangerspos. 

Terwyl sy deur die eposse werk, het sy op een brief af
gekom wat haar ontstig het. Sy het die brief in die as blik 
gegooi, net om dit later die aand weer uit te haal. Die 
brief was iets heeltemal anders as wat sy al ooit ontvang 
het. Dit was nie aanvallend nie, eerder vriendelik en die 
skry wer het haar geboei met intellektuele, ondersoe ken
de vrae. Vir twee weke het hierdie brief in haar agter kop 
gebrand. Sy sou binnekort ’n artikel oor godsdiensregte 
skryf en daarvoor het sy ’n gewillige Christen gesoek 
wat haar met navorsing sou help. Sy sou die Bybel moes 
lees en sekere vrae moes beantwoord. Sy besluit toe om 
Ken, die skrywer van die brief, en predikant van die Re
formed Presbyterian Church, te kontak en as dit daarop 
neerkom, kon sy hom sommer gebruik om inligting te 
kry wat sou help met haar artikel. 

Ken en sy vrou het haar vir ete genooi. Die ete en die 
ge sprek ke het haar grootste verwagtinge oortref. Soos 
ge woonlik was sy reg om te baklei vir dit waarin sy geglo 
het. Sy was egter oorweldig – nie deur hulle kommen
taar oor haar leefstyl nie, maar deur hulle gasvryheid. 
Hulle het vriende geword en openlik oor alle aspekte 
en onderwerpe van die samelewing gepraat. Vir twee 
jaar het sy een keer per week by Ken en Floy gaan eet. 
In tussen het die weeklikse etes by haar huis vir haar 
LGBTQgemeenskap ook voortgegaan. Sy het iets op
gemerk: Beide huise het dieselfde oopdeurbeleid gehad, 
die kos en gemoedelikheid tussen die gaste was by beide 
aanwesig, maar by Ken en Floy se huis was daar altyd 
’n rustigheid, ’n kalmte, ’n vrede. By haar huis was die 
at mos feer altyd gespanne – oor die volgende stap van 
ak tivisme wat geneem moes word. 

By een van die byeenkomste by haar huis, neem ’n trans
gendervriend haar hande in syne en sê vir haar dat hierdie 
Bybellesery besig is om haar te verander. Sy het hom 
ge vra: Wat as die Bybel waar en hulle almal verkeerd en 
op pad hel toe is? Hy het vir haar gesê dat hy al sy boe ke 
vir haar sal bring. Hy was vir 15 jaar ’n predikant in die 
Presbiteriaanse Kerk, getroud met twee pragtige kin ders. 
Dit het nie vir hom uitgewerk nie, maar mis kien sou 
dit vir haar. Die volgende dag was daar twee kratte vol 
teologiese boeke voor haar deur en sy het begin om Cal
vyn se Institusie te lees. In sy kommentaar op Romeine 1 
het sy haar vriend se kantlynaantekening gesien waar in 
hy skryf: Pasop – Romeine 1 (verwys Rom. 1:2432)!

Ná twee jaar het sy een oggend opgestaan uit die bed 
wat sy met haar lesbiese vriendin gedeel het en na Ken 
se kerk toe gegaan. Daardie oggend het Ken ’n preek 
ge lewer wat op die kinders gemik was en oor die breë en 
smal weg gegaan het. Terwyl sy daar gesit het, het haar 
gedagtes teruggegaan na die laaste “gay prideoptog” 
en sy het vir haarself gevra: Hoekom bly my gedagtes 
terugkeer na die breë weg? Ná daardie Sondag het sy 
egter bly kerk toe gaan.

Rosaria Butterfield:  
Die moderne vrou en hervorming
Sonette Pentz1

Een Sondag het dominee Ken gepreek oor die antwoord 
wat die Here Jesus op Petrus se vraag in Matthéüs 
15:1516 gegee het: Is julle dan ook sonder verstand? 
Ken het lank na die gemeente gekyk en gevra of hulle 
ook sonder verstand is. Rosaria het gewonder: Wie is dit 
wat hier praat – die man op die kansel, of God? In haar 
gedagtes kon sy die beeld nie uit haar kop uit kry van 
haar en haar vriende wat besig is om deur verwoestende 
golwe in die see van die hel rondgeslinger te word nie. Sy 
het gewonder hoekom sy so traag van begrip is. Dit het 
haar getref dat dit nie was omdat hulle homoseksueel 
was nie, maar omdat hulle trots was. Hulle het die By
bel se gesag oor hul seksuele identiteite verwerp. Hulle 
het hul hart en gedagtes eerste geplaas – hulle liggame 
en identiteite het gevolg. Rosaria het ’n baie skokkende 
feit in die gesig gestaar: As die Bybel waar is, is sy dood 
en as die Bybel onwaar is, is sy die grootste dwaas  
op aarde.

Tog het God se beloftes in haar lewe bly inrol: dat 
Hy getrou is en as Hy uitverkies het, dan roep Hy. 
Rosaria het geweet en geglo dat homoseksualiteit 
nie die wortel van sonde is nie, maar wel die vrug 
van ’n dieper gewortelde sonde.

Eendag terwyl dominee Ken uit Johannes 7:17 preek, 
het sy die wortel van haar sonde ontdek. Sy wou gehad 
het dat God vir haar op haar voorwaardes moet wys 
waarom homoseksualisme verkeerd is. Sy was trots. Sy 
wou die een wees wat die oordeel vel en wou nie self 
geoordeel word nie. Om haar sonde voor God bloot te 
lê en met haar eie seksualiteit te begin, was vir haar ’n 
vreesaanjaende gedagte. Sy begin toe by Christus. Sy het 
gebid dat God sy Seun aan haar sal openbaar sodat sy 
’n beelddraer van Hom sal wees. Sy het gebid dat God 
haar ’n vrou sal maak wat tot eer van God sal leef soos 
wat Hy dit bedoel het toe Hy die skepping daargestel het 
en die mens as man en vrou geskape het.

Rosaria het ’n lidmaat van daardie gemeente geword. 
Hoewel sy in daardie tyd soveel verloor het – haar 
vrien de, haar huis en nog meer, het die gemeenskap 
van gelowiges se onvoorwaardelike liefde iets geword 
wat haar gedra het en haar altyd sou bybly. 

Die moderne vrou se bydrae tot hervorming
Om te sê dat die Hervorming meer as 500 jaar gelede 
plaasgevind het en afgehandel is, sou dwaas wees. Die 
Skrif roep ons tot voortdurende hervorming op – as iets 
nie reg is nie, moet hervorming plaasvind. 

Rosaria is deur die Here geroep en gebruik om juis die 
skrywers wat sy aangehang het, naamlik Freud, Marx, 
Foucault en nog baie meer, se dwalinge te ontbloot en 
uit haar eie lewe te verwyder. Met die skryf van haar 
boeke, ruk sy hierdie dwaalleraars in die bek en elke 
navolger daarvan tot verantwoording. Die mens met 
sy verafgoding van sy eie verstand en idees, se duiwelse 
uitsprake word in Rosaria se boeke uitgewys. God het 
die mens geskape soos Hy dit bedoel het. Geen mens kan 
met sy sieninge oor nuwe spesies van mense, naamlik 
homoseksuele en heteroseksuele spesies (Foucault) God 
se skeppingsverordeninge kom ondermyn nie. Daarmee 
saam vermaan sy egter ook dat ons as man en vrou, soos 
God ons gemaak het, die verantwoordelikheid het om 
ons eie lewens met die oog op ’n vroom en rein lewens
wandel voor God, te ondersoek. Ons kan nie vingerwys 
na die homoseksueles as ons self skuldig is aan dinge 
soos pornografie, seksuele wanpraktyke, ensovoorts nie. 

Rosaria bely opreg dat daar vir haar genesing deur die 
evangelie gekom het. As sy God nie leer ken het vir wie 
Hy is nie, sou sy haarself nooit in Hom gevind het nie. 
As sy nie ’n deeglike studie van die Skrif gemaak het oor 
God en sy verordeninge nie, sou sy steeds aan die sonde 
van homoseksualisme vasgeklou het. Haar verdieping in 
die Woord het haar oortuig dat die huwelik tussen ’n man 
en ’n vrou moet wees. Hierdie verordening is absoluut 
deurslaggewend in die boodskap van die evangelie. Vir 
Rosaria het dit ook waarheid geword. Later het sy self 
’n predikantsvrou geword toe sy met Kent Butterfield 
getroud is. Hulle het vier kinders. 

Tereg kan ons die woorde van die Hervorming ook in 
Rosaria se belydenis hoor: Ek het God nie gekies nie, 
God het my gekies!
________________________________________________________________

1 Bybelonderwyser by CVO Pretoria.

Rosaria Butterfield

LIG IN DUISTERNIS

BLOKKIESRAAISEL ANTWOORDE: JUNIE 2022, BL. 22VOLKSHULP 2000
Volkshulp 2000 is gestig in 1991 as ’n 
organisasie sonder winsoogmerk, en 

ontvang geen ander inkomstes van enige 
instansies nie, en is dus afhanklik van 

ons eie Volksgenote wat kan help met die 
onderstaande items.

Vir belastingdoeleindes kan Volkshulp 2000  
op aanvraag ’n sertifikaat Artikel 18A uitreik 
met alle kontant donasies wat aan Volkshulp 
2000 gemaak word. Bank besonderhede kan 

verkry word by ons hoofkantoor.

Indien u oor die volgende items beskik wat 
bruikbaar is, kan u ons gerus kontak by ons 
hoofkantoor en ons kom haal dit by u, of u is 

welkom om dit self te kom aflewer.

ONS BENODIG DRINGEND ALLE BRUIKBARE 
ITEMS, WAT DAN WEER HELP OM AAN ONS 

VOLKSGENOTE SE BEHOEFTES TE VOLDOEN.

Klere • Skoene • Linne • Huisraad  
Alle bruikbare meubels • Speelgoed • Kos

Tel: 012 755 8201 • Sel: 082 6827454
Adres: Steadlaan 246, Queenswood, Pretoria

TUINWOONSTEL TE 
HUUR (PRETORIA)

Beskikbaar om te huur vir ’n enkel, jong, 
studerende of werkende Christen persoon sonder 
afhanklikes. Dit is geleë in Pretoria, in Lynnwood 

se stil, veilige Strubenkop sekuriteitspark.

Die woonstel is gemeubileerd. Slaapkamer met 
groot ingeboude kas, badkamer met stort, wasbak 

en toilet. ’n Ruim woonkamer/studeerkamer, 
groot kombuis, private sonnige stoep waar 
gebraai en gekuier kan word. Die woonstel 

het lugreëling wat op warm dae gebruik kan 
word. Wasmasjien en tennisbaan kan gebruik 
word. Internet is gratis, het vinnige spoed met 
onbeperkte hoeveelheid data. Veilige onderdak 

parkering. Gratis water en elektrisiteit.

*Slegs nie-roker. Geen troeteldiere.

Die woonstel is beskikbaar vanaf Juliemaand,  
prys is R4 500 p.m.

Kontak dr. Adie Viljoen by 082 900 5566 of 
adieviljoen@surgeon.co.za indien jy belangstel.

Dr. Adie Viljoen is nie beskikbaar om gekontak  
te word vanaf 16 Junie tot 2 Julie nie.

VOORNEMENDE EN HUIDIGE KOVSIES 2022. Vind u geestelike tuiste en skakel 
in by ons bedrywighede. AP Kerk Bainsvlei – Kontak ons by 082 614 5857.

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

PRETORIA  
OORNAG WOONSTEL

Rustig en skoon. Naby N1, Menlyn Mall  
en vyf hospitale. Selfsorg.

Kontak Rosi by 082 748 5042

MOSSELBA AI

Seniorburgerfunksie:  
9 April 2022
Die susters het verras met hul 
“piekniek aan tafel”-idee. Met al die 
COVID-ontwrigting was dit ’n gulde 
geleentheid om lekker saam te eet en 
te kuier. Die kakebene was behoorlik 
lam ná die gesellige kekkel en kou!

Doopgeleentheid
Die Jonker-tweeling, Christiaan en 
Stefan, is op Sondag 8 Mei deur ds. 
Dawie Pretorius gedoop. Dit was 
voorwaar ’n wonderlike geleentheid. 
Dit is nie elke dag dat ’n tweeling 
gedoop word nie! Vir die ouers, 
grootouers en familie was dit eweneens 
’n onvergeetlike gebeurtenis. 

Bevestiging van kerkraads-
lede: 15 Mei 2022
Nege kerkraadslede is tydens die 
erediens in die amp van ouderling 
en diaken bevestig: Ouderlinge: 
v.l.n.r. Deon Smal, Marius Olivier, 
Dries Malan en Brian Cloete (ds. 
Dawie Pretorius).

Diakens: James Sharpe, Fritz Zeeman 
(herkies), Heinrich Kruger, Markus 
Kilian en Jaco van Eeden. Ons is 
dankbaar en ook opgewonde oor 
hierdie toevoeging tot die kerkraad.

Ria Webb

Seniorburgerfunksie

Die Jonker-tweeling saam met hul ouers en grootouers

Kerkraad

Gemeentenuus – ons wil graag van u hoor!
Stuur asseblief alle gemeentenuus in Microsoft Word-formaat aan ons. Nuusbrokkies moet nie langer 
as 300 woorde wees nie en ook nie ouer as ses maande nie. Ons wil graag foto’s saam met u berig 
plaas. Stuur dit asseblief apart aan en nie as deel van die Word-dokument nie. Ons benodig die 
oorspronklike, hoë resolusie foto’s. Stuur u gemeentenuus na boodskapper@apk.co.za vir plasing.

Wil u in Die Boodskapper adverteer? Stuur ’n e-pos na boodskapper@apk.co.za

IS JOU REKENAARBEGROTING 
BEPERK? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

A P  K E R K D A S S EA P  K E R K D A S S E

e-pos: pietersburg@apk.co.za

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

OORNAG TE BLOEMFONTEINOORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

SELFSORG VAKANSIEVERBLYF  
IN HAZYVIEW

13 km vanaf  die Kruger Nasionale Park se Phabenihek. 
Huis met twee vlakke, 3 s/kamers, oop kombuis, 

swembad, braaigeriewe, veilige parkeerplek.  
2 buitekamers met badkamers.

SKAKEL RETHA: 082 502 9584

TE KOOP HAZYVIEW
3-verdieping, 4 s/kamerhuis met swembad, stoep, ruim 
woon- en braaiareas, afsonderlike 1½ s/kamerwoonstel. 

13 km van die Kruger Nasionale Park, Phabenihek.  
Naby Panorama roete met pragtige uitsig oor Laeveld.

SKAKEL RETHA: 082 502 9584

Het jy geweet ons publikasies kan ook aanlyn bestel word?
Gaan loer gerus by www.liginduisternis.co.za

UTRECHT

Mylpaal verjaarsdag
Dit is met groot vreugde dat ons op 23 Mei 
2022 ons vader, Evert van Doorn, se 93ste 
verjaarsdag in Utrecht saam met hom kon 
vier. Dit is voorwaar ’n mylpaal in ouderdom 
en wysheid! 

Baie dankie vir jare se liefde en leiding. 
Hoop daar is nog ’n hele paar jaar om saam 
te beleef.

Ceel en Petro van Doorn, Ansie Podges 
en Hannes en Reinhardt van Doorn

Oom Evert van Doorn saam met sy geliefdes, 
v.l.n.r: Hannes, Reinhardt, Ansie, Petro en Ceel

BESOEKERS WELKOM! 

AP KERK WARMBAD: Eredienste 9:00, AP kerk gebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers is hartlik welkom by ons erediens Sondae 
om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Voorsitter van Kerkraad: Oudl. Piet Swan, 083 287 7045; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexander weg 58, Gayridge, Margate. 
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke 
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en be lang-
stellendes om ons dienste die tweede en die vierde Sondag van die maand op Gansbaai by Birkenhead Bootklub, 
Gansbaaihawe om 10:00 by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul va kan sie  klere) 
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, 
Durban. GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers is hartlik welkom by ons eredienste Sondae om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondae die erediens om 09:00 by te woon. Die straatadres is Kowie 
Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers is hartlik welkom by die gemeente se eredienste elke Sondag in 
die kerkgebou op die hoek van St. Pauls- en Johnstraat, Denneoord, George. Eredienste: Die ere diens tye verander 
vanaf 7 April 2019 van 10:30 na 09:30. Saakgelastigde: Dawie Claassen, tel.: 044 805 7186

S M E LT O O N D
•  Julie/Augustus 2022  •

Ons lees in artikels, hoor in radio
programme en sien voortdurend 
TVprogramme waar die ouderdom 
van voorwerpe as miljoene jare 
weergee word. Dié vals bewerings 
het hul oorsprong in die evolusieleer. 
Evolusioniste glo nie in God én dat 
Hy die heelal geskep het nie: Want 
in ses dae het die Here die hemel en 
die aarde gemaak, die see en alles wat 
daarin is, en op die sewende dag het Hy 
gerus (Ex. 20:11). Hulle ag die Bybel ’n 
boek van leuens en het die evolusie
teorie uitgedink ter vervanging van 
die Bybel se skeppingsweergawe. 

Die evolusieleer is uitsluitlik op 
leuens gebaseer en kan slegs soos 
volg beskryf word: Satan vs. God. 
Teenstrydig met die Bybel wat die 
ouderdom van God se skepping 
weergee as tussen ses en sewe 
duisend jaar, het evolusioniste aan
vanklik beweer dat die heelal tussen 
18 en 20 biljoen jaar oud is (deesdae 
16 biljoen jaar). Die evolusieteorie 
bestaan uit twee aspekte: (1) Die 
ontwikkeling van spesies, deur 
Charles Darwin gewild gemaak met 
sy boek Origin of species (1859); en 
(2) die oerknalteorie (“Big Bang”), 
in 1963 deur ’n Belgiese astroloog 
George Edward Lemaitre uit sy duim 
gesuig, wat na alle waarskynlikheid 
deur James Hutton (17261796) 
se boek beïnvloed is, waarin hy 
beweer dat die heelal baie ouer is 
as wat vermoed word. Evolusioniste 
is hoofsaaklik invloedrykes – die 
wêreld se rykes en akademici: dok
tore, professore, regslui, geoloë, 
argeoloë, astroloë, paleontoloë, 
fisici, natuurkundiges, ensovoorts. 
Dit moet egter nie aanvaar word dat 
alle persone van genoemde status en 
beroepe evolusioniste is nie.

DIE OERKNALTEORIE EN DIE 
WETENSKAP
Die oerknalteorie is aanvanklik 
soos volg verduidelik: Ongeveer 18 
tot 20 biljoen jaar gelede is al die 
materie in die heelal tot ’n nebula 
(reusewolk van gas – hoofsaaklik 
waterstof en stof) saamgepers wat 
ontplof het. Fragmente het deur 
die hemelruim versprei en is tot 
hemelliggame omvorm. Die omvang 
van die nebula wat ontplof het, is 
al hoe kleiner “gelieg”. Vanaf 10 
biljoen kilometer in deursnee het 
dit in 1992 gekrimp tot die grootte 
van ’n puntleesteken. Evolusioniste 
word toe gekonfronteer met die 
eerste Wet van Termodinamika, 
wat bepaal dat energie nie geskep 
of vernietig kan word nie. Voor die 
ontploffing was daar niks gewees 
nie. Waar het die materie vandaan 
gekom wat saamgepers was en 
ontplof het? Sedertdien beweer 
evolusioniste: NIKS het ontplof en 
die heelal gevorm.1

Volgens hulle het miljoene jare se 
reën die oseane gevorm, waarna die 
aarde afgekoel en rotskorse gevorm 
het. Die see het ’n ingewikkelde 
chemikalie op die rotse gedeponeer 
en dié “organiese sop” het begin 
ontwikkel en oor biljoene jare heen, 
die een spesie ná die ander gevorm 
en vier biljoen jaar gelede het lewe 
ontstaan. Die voorlaaste stadium 
van die menslike ontwikkeling was 
dié van ’n primaattipe “sop”, tot baie 
ander dinge, tot aap, tot mens.

In Amerikaanse staatskole word 
die evolusieleer valslik as ’n 
“wetenskap” aan kinders voorgehou 
wanneer daar byvoorbeeld in 
skoolhandboeke “wetenskaplik” 

verduidelik word hoe ons son 
“gebore” is.2 Evolusioniste gebruik 
dus die woord “wetenskap” slinks in 
die titels van skoolhandboeke, om 
aan die hand van baie voorbeelde 
leerlinge te breinspoel en te laat glo 
dat evolusie deur die wetenskap 
ondersteun word, sodat hulle afvallig 
kan word van God en sy Woord.3 Ook 
in SuidAfrika word die evolusieleer 
aan graad 12leerders voorgehou 
as ’n “lewenswetenskap” – nog 
nie heeltemal tot die erge graad 
as in Amerikaanse skole nie, maar 
dit is in wording. Christene móét 
evolusieleuens dringend uit die 
skoolkurrikulum weer!
 
EVOLUSIONISTE EN DIE 
OUDERDOM VAN VOORWERPE
Evolusioniste wil hê dat alles mil joe
ne jare oud moet wees, ter stawing 
van hul teorie. Die toergids by die 
Kangogrot verduidelik byvoorbeeld 
met oorgawe dat die stalagmiete en 
stalaktiete binnein die grot, oor ’n 
tydperk van miljoene jare gevorm 
het. Stalagmiete en stalaktiete vorm 
egter teen ’n báie vinniger tempo as 
slegs 10 cm per duisend jaar, soos 
wat evolusieleuenaars beweer.

Verskillende onbetroubare 
metodes word deur evolusioniste 
gebruik om die ouderdom van 
voorwerpe te bepaal, waaronder die 
koolstof14metode. 

James Dawson4 se verklaring, 
een van vele, openbaar die 
totale onbetroubaarheid van dié 
toetsmetode. Dawson was gemoeid 
met die toets van stukke maanrots. 
Hy verklaar dat ’n proefmonster 
in ses stukke opgebreek is en dat 
elke stuk herhaaldelik getoets 

Die Evolusieleer: Gevaarlike leuens! deur JW Nel

28  DIE BOODSKAPPER



is. Die ouderdom van stukke 
van dieselfde rots het gewissel 
van 2.5 biljoen jaar tot 6 biljoen 
jaar – meer as ’n 100 persent 
teenstrydigheid. Een spesifieke stuk 
rots het onderskeidelik ’n ouderdom 
van 10 000 tot etlike biljoene 
jare aangedui. 

Reiner Protsch von Zieten, professor 
in antropologie aan die Universiteit 
van Frankfurt, is in Februarie 2005 
geforseer om te bedank, gegewe sy 
jarelange leuens oor koolstof14
toetsresultate. Hy het onder meer 
die Bischof Speyergeraamte as 21 
300 jaar oud gedateer. Toe dit by 
die Universiteit van Oxford getoets 
word, was die bevinding dat dit slegs 
3 300 jaar oud was. Die boek Bones 
of Contention se laaste hoofstuk 
“The Dating Game”, verduidelik 
hoedat evolusioniste voorwerpe oor 
en oor toets, totdat ’n aanvaarbare 
ouderdom gevind word wat die 
evolusieteorie ondersteun.

EVOLUSIONISTE EN ’N “TÉ KLEIN” 
WÊRELD
Evolusie is ’n gevaarlike geloof wat 
nie slegs dreig om die Christendom 
te vernietig nie, maar hou ook 
’n doodsgevaar in vir die totale 
wêreldbevolking. Evolusioniste 
glo en verkondig die leuen dat die 
wêreld oorbevolk is en dat die 
wêreldbevolking dringend verminder 
moet word. Indien dit moontlik was 
om die hele aarde vanuit ’n vliegtuig 
waar te neem, sou ’n mens miljoene 
vierkante kilometer onbewoonde 
aarde sien. God het die aarde 
doelbewus ’n báie ruim plek gemaak 
wat nie oorbevolk sal word nie: Maar 
julle, wees vrugbaar en vermeerder; 
wemel op die aarde en vermeerder 
daarop (Gén. 9:7). Bill Gates, 
verduidelik in die volgende woorde 
evolusioniste se “moordstrategie” 
aan ’n gehoor: 

The World today has 6,8 billion 
people. Let’s add it up to about 
9 billion. Now if we do a really good 
job on new vaccines, health care, 
reproductive health services, we could 
lower that by perhaps 10 or 15%. 

Gates sê dat deur die doelmatige 
benutting van inentings, gesond
heids dienste en aborsies, hulle 
(evolusioniste) die sogenaamde 
“oorbevolkingsprobleem” kan oplos 
deur 10 tot 15 persent van die 
wêreldbevolking te vermoor.5 

EVOLUSIONISTE EN 
KINDERMOORD
Evolusioniste mislei skoolkinders 
en moedig hulle tot losbandigheid 
en moord aan. ’n Uittreksel uit 
’n skoolhandboek lees: “Op sewe 
maande lyk die fetus van die 
buitekant na ’n klein normale baba, 
maar dit is nie.”6 

Samuel Alexander Amas toon op 
die ouderdom 21 weke alreeds dat 
hy lewe, wanneer hy gedurende ’n 
chirurgiese prosedure dr. Joseph 
Bruner van Nashville se vinger 
met sy piepklein vingertjies 
omklem. Skooldogters word deur 
evolusieleuens gerusgestel dat hulle 
met vrymoedigheid losbandig mag 
lewe, aangesien ’n fetus tot op sewe 
maande ’n dooie ding sonder ’n siel 
is, wat geaborteer kan word.

Evolusioniste het kindermoord 
(aborsie) wêreldwyd gewettig 
as ’n metode waardeur hulle hul 
duiwelse plan kan uitvoer: Om 
die wêreldbevolkingsaanwas, 
teenstrydig met God se opdrag, 
(vgl. Gen 9:7), in te perk.

DIE “EVOLUSIEGELOOF”
Evolusie is ’n geloof – en weliswaar 
die domste geloof ter wêreld: Hulle 
glo in wat hulle self uitgedink 
het. Daar was nog nooit ’n enkele 
wetenskaplike bewys vir hul 
aannames nie en daar sál nooit 
enige wees nie! 

Michael Ruse sê die volgende oor 
evolusie (vertaal): Ek is ’n vurige 
evolusionis en ’n ekschristen, maar 
ek moet ongelukkig erken dat dit wat 
deur etlike literalis gesê word, dat 
evolusie ’n geloof is, is totaal korrek. 
Dit was die waarheid omtrent evolusie 
in die begin en dit is vandag steeds die 
waarheid omtrent evolusie. 

Sir Arthur Keith het die voorwoord 
van Darwin se boek geskryf en 
hy verwoord sy oortuiging met 
betrekking tot evolusie soos volg 
(vertaal): Evolusie is nooit bewys 
nie en dit is nie moontlik om dit te 
bewys nie. Ons glo dit slegs omdat die 
Skeppingsleer die enigste alternatief 
is, en dit is vir ons ondenkbaar.

EVOLUSIONISTE EN DIE MEDIA
Evolusioniste beheer die hoof
stroom media wêreldwyd en is 
veral promi nent op die internet 
– ’n platform waarop enigiemand,
enigiets kan publiseer sonder enige
vereiste tot geloofwaardigheid.
Die nuusleser moet dus nie as
leuenaar uitgekryt word wanneer
hy ’n volgende keer oor die TV
nuus berig oor die ontdekking van
’n geraamte van etlike miljoene
jare oud nie. Die outeurs van die
evolusiefeëverhaal is diegene met
die wit jasse in laboratoriums wat
kykers mislei oor die “kosbare
fonds” – telkens die sogenaamde
“missing link”, wat kwansuis evo lusie
bevestig. Min mense besef dit, maar
die evolusieleer figureer lank reeds
spontaan in byna elke huishouding
in die gestalte van die radio, die
gedrukte media, sosiale media
en televisie uitsending. Talle TV
programme het ongelukkig middele
geword om die evolusieleuen te
versprei. Om hierdie leuen op enige
mediaplatform te identifiseer is
maklik: Die voorstelling van ’n
voorwerp waarvan die ouderdom
in getal meer as 7 000 jaar oud is, is
’n evolusieleuen.


1 The birth and death of the universe: 

Prentice Hall General Science, 1992, 61; 
HBJ General Science, 1989, 362; Alan 
Guth & P. Steinhardt: Scientific American, 
1984, 128; Discover Magazine, 2002.

2 Prentice Hall General Science,1992, 69.
3 Biology of The Unity and diversity of 

Life, Wadsworth, 1992, 3010; HBJ Earth 
Science, 1989, 356.

4 Chief of Engineering and Operations: 
Lunar and Earth Science Division Manned 
Spacecraft Center for NASA, Houston.

5 YouTube: Bill GatesPopulation Reduction 
@ TED2010.

6 Biology A journey Into Life – Arms and 
Camp, 1991, 557. LIG IN DUISTERNIS

Trots op veldslae soos Magersfontein en Spioenkop, 
waar groot Boereoorwinnings behaal is. Trots op nuwe 

Afrikanerhelde soos Danie Theron en Gideon Scheepers. 
Trots op Boeregeneraals soos Louis Botha, Koos de la Rey 
en Christiaan De Wet se prestasies. Trots op die dapper
heid en uithouvermoë van die Bittereinders. Trots op die 
geestelike krag en vasberadenheid van die Boerevroue in 
wrede konsentrasiekampe. 

Hierdie Afrikanernasionalisme het ook na Kaapland 
en selfs na Afrikaners in Natal oorgespoel. Vir die eerste 
keer in jare was daar politieke eenheid onder Afrikaners, 
met al die Afrikanerleiers wat lede van die SuidAfrikaanse 
Party was. 

Wat het in die twaalf jaar ná die oorlog gebeur dat die 
SuidAfrikaanse Party in 1914 skeur en die Nasionale 
Party gestig word?

Alfred Milner, die groot Britse imperialis, het ná die oor
log ’n aggressiewe verengelsingsbeleid ingestel. Kinder
tjies wat Afrikaans in die klaskamer durf praat, moes 
op ’n stoel in die hoek van die klas staan met die woord 
“donkey” om hul nek gehang as ’n berekende vernedering. 
Die onderliggende boodskap was dat jy en jou taal min
derwaardig was teenoor die groot magtige Engelse taal 
en die Britse beskawing.

In 1906 kry Transvaal en later die Vrystaat selfregering 
en Milner word na Brittanje teruggeroep. Die Afrikaners 
jubel, want nou kan die skade wat Milner veral op onder
wysvlak aangerig het, herstel word. 

Generaal Jan Smuts word die nuwe Minister van On
der wys in Transvaal en generaal JBM Hertzog Minister 
van Onderwys in die Vrystaat. Hertzog het dadelik aan 
Smuts geskryf dat hulle eenvormigheid ten opsigte van hul 
onderwyswette moet kry deur Hollands en Engels gelyke 
erkenning in skole te gee. Hy het Smuts daarop gewys dat 
die Vredesverdrag van Vereeniging in artikel vyf bepaal 
dat gelyke erkenning aan die twee tale in openbare skole 
gegee word. Groot was sy teleurstelling toe Smuts nie 
daarmee saamstem nie.

In Smuts se Transvaalse onderwyswet is kinders in die 
laer klasse in hulle moedertaal onderrig. Dit moet dan ge 

bruik word om hulle te help met ’n geleidelike oor gang na 
Engels. Ná standerd 4 was Engels verpligtend as on der
rigtaal, terwyl Hollands slegs ’n keuse in enkele vakke was.

Hertzog het die beginsel dat die twee tale gelyk teenoor 
mekaar staan, skaamteloos in sy Vrystaatwet toegepas. 
Waar Afrikanerkindertjies met “donkey” om die nek 
ge for seer is om minderwaardig teenoor die Engelse te 
voel, het Hertzog geweier dat die een taal en kultuur 
min der waardig teenoor die ander is. Vrystaatse kinders 
is so onderrig dat hulle as tweetalige en gelyke burgers 
die skoolstelsel verlaat het. 

Die twee verskillende onderwyswette was die eerste 
tekens dat die eendragtigheid wat tussen die Boereleiers 
ná die oorlog bestaan het, besig was om te verbrokkel. 

Die verkiesing in 1910 sou bepaal watter party die 
nuwe Unie gaan regeer. Botha, Smuts en Hertzog was 
saam in dieselfde party.

In die Vrystaat, met sy meerderheid Afrikanerkie sers, 
het generaal Hertzog die verkiesingstryd gevoer met die 
tema dat die twee tale en die Afrikaner en Engelse be
vol kingsgroepe gelyke erkenning moet kry.

In Transvaal was die hoeveelheid Afrikaans en Engels
sprekende kiesers ongeveer ewe veel. Botha het geglo dat 
om die verkiesing te wen, hulle baie Engelse steun sal moet 
kry. Daarom het Botha versoening as sy verkie sings tema 
gekies. Sy boodskap was dat Afrikaners moet uitreik na 
die Engelse as ’n eerste tree om een groot nasie te vorm. 
Oor Afrikaans en Engelsgerigte onderwys was hy stil.

Die oorlogs en konsentrasiekampervarings was nog 
vars in die geheue. “Die Engelse het met ons kom oorlog 
maak. Ons het alles verloor. Hulle moet met ons versoen. 
Nie andersom nie,” het baie Afrikaners gereageer.

Verskeie verdere gebeure het tot ’n steeds groter 
vervreemding tussen Louis Botha en baie Afrikaners gelei.

• In 1907 het Louis Botha die Cullinandiamant, die 
wêreld se grootste diamant tot op datum, aan die 
Britse koning Edward VII geskenk as ’n teken van 
die “lojaliteit van die mense van Transvaal aan die 
koning”. Baie het nie hiermee saamgestem nie.

met Pieter & Pieter met Pieter & Pieter 

Louis Botha en Afrikanerverdeeldheid met 
Sappe en Natte
Dr. Pieter Mulder

Die Tweede Vryheidsoorlog (18991902) het ’n sterk eenheidsgevoel onder Afrikaners 
wakkergemaak. Daar was die bitterheid teenoor Hensoppers en Joiners, maar daar was 
ook ’n nuwe Afrikanernasionalisme en trots op prestasies. 

IN DIE SPORE VAN GISTER

Ek was onlangs die toeskouer van gebeure tussen ’n 
ouerpaar met sewe kinders. Ma, langerig en streng, 

probeer die kinders dissiplineer, maar hulle steur hul 
klaarblyklik min aan haar terwyl sy pakke slae en dreige
mente uitdeel. Uiteindelik uiter sy die noodwoorde: “Ek 
gaan nou julle pa roep!” Met dié kom Pa toe om die draai 
en hy is in voorkoms Ma se teenoorgestelde: korterig en 
vriendelik. Die oomblik toe hy die vertrek binnekom, 
staan al die kinders egter doodstil op aandag. Hierdie ge
beure kon netsowel in enigeen van ons huise gebeur het. 

Ten spyte van die opdrag in Efésiërs 6 dat kinders 
hulle ouers gehoorsaam moet wees en nie net 
hul pa (of in ander gevalle hul ma) nie, is die 
enig ste wapen in my dissiplinearsenaal, ook die 
kin ders se pa. Dit is asof ’n pa net ’n natuurlike 
ge sag het wat by ’n ma ontbreek. 

Gebeure soos hierdie beklemtoon opnuut die belang
rikheid van rolverdeling in die huwelik. In die opvoed
kun de onderskei ons gereeld tussen groepwerk en 
koöperatie we leer. Groepwerk is wanneer twee of meer 
leerlinge saam ’n gegewe taak moet verrig (en meestal 
doen een in die groep die werk, terwyl die ander voordeel 
trek uit die sukses daarvan), terwyl koöperatiewe leer 
vooraf beplan en gestruktureer is en elke lid van die groep 
’n gedefinieerde rol moet verrig om die groep se sukses 
te bewerkstellig.1 Terwyl groepwerk ’n doelgeoriënteerde 
onderneming is, is koöperatiewe leer ook ’n leerervaring 
vir alle persone betrokke. Die voordeel van koöpe ra
tie we leer is dat dit elke lid se verant woor delikheid vir 
taak prestasie erken, terwyl dit die groepsgees bevorder 
en nadele soos mededinging onder die deelnemers 
voor kom. Ouerskap val eerder in die kategorie van 
koö pe ratiewe leer as wat dit groepswerk is – pa en ma 
is lede van ’n groep, elk met ’n eie goed gedefinieerde 
rol wat koöperatief saamwerk om ’n gesamentlike doel 
te bereik: die opvoeding van die kinders in hulle sorg.

Van karstoeltjie tot bestuurder met ’n huwelik in plek
Die effektiefste hulpmiddel vir suksesvolle ouerskap en 
die grootste geskenk wat ons vir ons kinders kan gee, is 
’n gesonde huweliksverhouding tussen ouers. Gesonde 
huwelike word gereeld heeltemal uit die gesprek oor 
ouerskap gelaat, omdat ’n gesonde huwelik in die wêreld 
waarin ons vandag moet leef, byna na ’n onwerklike 
ideaal voel. Raad oor ouerskap is deesdae meer “polities 
kor rek” wanneer die ideaal van die kerngesin (pa, ma en 
kin ders saam onder een dak) geïgnoreer word. 

Statistiek SuidAfrika se resultate vir 2016 het ge toon 
dat vier uit elke tien huwelike (44,4%) in egskeidings 
ge ëin dig het, voordat die huwelik sy tiende herdenking 
gevier het. Verder het die blanke bevolking die hoogste 
egskeidingspersentasie (22,6%) vir die eerste vyf jaar van 
die huwelik getoon.2 In 2020 het die resultate getoon dat 
slegs 25,5% van huwelike tussen vyf en nege jaar lank 
geduur het.3 Verder het 2020 se resultate getoon dat 
54,8% van egskeidings plaasgevind het terwyl die kin
ders in die gesin jonger as 18 jaar was – 18,4% hiervan 
was uit die blanke bevolking. Wat gesinne betref, wys 
hier die resultate dat slegs 32,6% van SuidAfrikaanse 
kin ders by beide hul ouers woon; 42% van kinders by 
hul ma en ’n skrale 4% by hul pa. 

In die gesprek oor ouerskap en huwelik kan ons nóg 
die ideaal, nóg die realiteit buite rekening laat. Nog 
voor dat die eerste gesin in die Bybel kinders gehad het, 
het man en vrou mekaar al beskuldig. Later het een van 
hulle kinders die ander een vermoor. Die Skrif is vol 
voorbeelde van disfunksionele gesinne, maar dit be klem
toon juis die ideaal van die kerngesin waarin ’n pa en 
’n ma ’n gedefinieerde rol het. Dié ideaal word so hoog 
ge stel, dat ons dit nooit sonder God sal kan bereik nie. 

Ten spyte van die moderne en sekulêre siening dat 
’n man en vrou of ’n pa en ’n ma gelyk is, leer die Skrif 

VAN KARSTOELTJIE TOT BESTUURDER

’n Huwelik wat ouerskap oorleef
Charlotte Fourie

________________________________________________________________

1 https://bit.ly/3Q9RvRk
2 https://www.statssa.gov.za/?p=11192 
3 https://www.statssa.gov.za/publications/P0307/P03072020.pdf 

ons dat God ’n pa en ’n ma juis anders gemaak het en 
hul le rolle in die gesin goed begrens het. As ’n ouerpaar 
hier die rolle ken en kan uitleef, sal dit koöperatiewe leer 
in die huisgesin moontlik maak. Dit is nie net wat jy vir 
jou kinders gaan sê wat hulle lewens eendag gaan beïn
vloed nie, maar ook, en dalk eerder, wat jou kinders in 
julle huis gaan sien. 

Die rol van die ma: ondersteuner en versorger
Alhoewel pa’s bedoel is om dissipline te inisieer en lei ding 
in die huisgesin te neem, is ma’s bedoel om kin ders te 
koester en te versorg, terwyl hulle soms ook terug staan 
en ’n kind toelaat om op hul eie sekere lesse te leer. Ma’s 
help pa’s om kinders in Christus groot te maak, ter
wyl hulle ook God se liefde vir hulle in hul ouerskap 
weer spieël. Spreuke 31:1031 word gereeld gebruik as 
’n Bybelse voorbeeld van die rol van ’n vrou en ’n ma, 
beide as ’n helper vir die pa in die huishouding en as 
haar eie individuele persoon.

Die rol van die pa: leier, beskermer en voorsiener
Pa’s dra ’n unieke verantwoordelikheid wanneer daar 
kinders in die huwelik is en hul rol strek veel verder as 
bloot dié van ’n tradisionele, stereotipe broodwinner. 
Pa’s word in die Skrif ’n unieke verantwoordelikheid in 

die huwelik gegee om ’n vrou te lei, te beskerm en in 
haar behoeftes te voorsien. Kinders in die huis moet dit 
kan sien en besef dat ’n spesiale rol aan hulle pa gegee is. 
Hierdie uniekheid van die pa se rol kom na vore wanneer 
hy leiding neem. ’n Kind behoort nie te sien dat die ma 
altyd die inisieerder van huisgodsdiens, dissipline en 
spesiale gesinsaktiwiteite is nie. Dit kan ’n gevoel in ’n 
kind kweek dat hul pa dit nie verstaan nie, of swak is, 
of nie die geestelike leier is wat hy behoort te wees nie. 
’n Vrou hou daarvan om ’n man te hê wat nie domineer 
of alles doen nie, maar wat kreatiewe inisiatief neem. 
As daar ’n krisis met die kinders of met die finansies is, 
sê ’n pa: “Kom ons praat.” En dan wil hy hoor wat ma 
sê. ’n Vrou mag soms groter wysheid oor die kwessie as 
die man hê, maar hy neem die inisiatief om die wiele 
aan die rol te kry. 

Fokus op jou rol
’n Kind hoef net die rol van die pa en die ma in die huis 
te sien, om dit as hul eie ideaal te stel. Hierdie belewenis 
hoef nie eers altyd perfek te wees nie, solank die kind 
hul ouers se strewe na die ideaal kan sien. As die kind 
dit eers gesien en beleef het, sal hy dit nie vergeet nie. 
’n Huis wat nie die ideaal van ’n kerngesin nastreef nie, 
kweek ’n geslag wat ook nie die ideaal nastreef nie. 

Vervolg vanaf bl. 30
Louis Botha en Afrikanerverdeeldheid met Sappe en Natte
• Die Botharegering het die SuidAfrikaanse 

Parlement daartoe laat besluit om jaarliks 
85 000 pond by te dra tot die onderhoud van die 
Britse vloot.

• Met die opening van die Rhodesmonument aan 
die hange van Tafelberg, het Botha ’n lofrede 
oor Rhodes gehou. Rhodes, die groot vyand van 
president Kruger en die ou Transvaalse Republiek!

• Botha het Britse immigrante aangemoedig om 
na SuidAfrika te kom. Dit was Milner se ou 
ver engels ings beleid. 

• In hierdie tyd verskyn ’n foto van Botha waar hy in 
Londen ’n funksie van die koning bywoon, geklee 
in ’n stywe witbroek en ’n geborduurde tipe Britse 
uniform, met lang sykouse aan. Vir baie was dit 
duidelik dat dit nie meer dieselfde Transvaalse 
generaal was wat hulle in die oorlog leer ken het nie.

• Thomas Smartt, die Engelse leier van die 
opposisieparty, die Unioniste, het in ’n toespraak 
gesê dat hy in die eerste plek ’n Britse imperialis 
is en tweedens ’n SuidAfrikaner. Hertzog het op 

De Wildt hierop gereageer en gesê dat hierdie land 
regeer moet word deur mense wat ware Suid
Afrikaners is en nie deur blote “somerswawels” 
nie. Somerswaels is mense wat aan Engeland lojaal 
is en net tydelik hier in SuidAfrika is. Die vorige 
opposisieleier, Jameson, was ’n voorbeeld van so 
’n somerswael, wat ná sy uittrede onmiddellik na 
Brittanje as “home” verhuis het.

• Botha het gevoel dat Hertzog die Engelssprekendes 
met sy toespraak aanstoot gegee het en hy het hom 
uit die kabinet geskop. 

Dit was die laaste strooi wat die SuidAfrikaanse Party 
laat skeur het. Die Nasionale Party word in 1914 gestig 
as di rekte opposisie teen Botha se denke.

Vir die volgende amper 50 jaar was die heftigste poli
tieke gevegte nie soseer tussen Afrikaner en Engelse, soos 
verwag is, nie, maar tussen Afrikaner én Afrikaner. Dit 
was die begin van ’n Afrikanerverdeeldheid met Sappe 
en Natte, wat tot ná Republiekwording 1961 deur kerke, 
dorpe en families gesny het. 

LIG IN DUISTERNIS

S M E LT O O N D
•  Julie/Augustus 2022  •

Op 14 Junie 2022, 84 jaar na die 
hoeksteenlegging, 73 jaar ná die 
inwyding en 65 jaar ná die eerste 
museum in die kelderverdieping 
geopen is, word ’n nuwe vergrote 
museum geopen met ’n splinternuwe 
tema: Vrijheidsreis.

Wat deur die VTMdireksie (Voor
trekkermonument) beplan was om ’n 
driejaarlange projek te wees, is afge
handel in drie maande en die museum 
is nou groter en beter as ooit tevore.

“Vryheid is meer as ’n bestem
ming,” sê Dr. Danie Langner, 
bestu rende direkteur van die Voor
trekkermonument. “In dié konteks 
is Vrijheidsreis meer as ’n museum. 
Dit is ’n standpunt en ’n bevestiging 
van ’n ideaal en reisverhaal wat oor 
eeue heen geslagte Afrikaners aan 
mekaar verbind.” 

Hierdie uitstalling kan gesien 
word as ’n tog deur die geskiedenis, 
vanwaar die Groot Trek sy ontstaan 
gekry het, tot by die uiteindelike 
vryheid wat dit gebring het. 

Noemenswaardige gebeure vanuit 
die Groot Trek word in dié uitstalling 
uitgebeeld, soos die veldslae by 
Vegkop en Bloedrivier. 

Wat die uitstalling so spesiaal 
maak, is die samewerking wat 
die Voortrekkermonument vanaf 
sy personeel, maar nog meer van 
ander museums en ook verskeie 
kultuurgroepe ontvang het. 

Vir die eerste keer in die 
monument se geskiedenis word 
jy op alle vlakke op ’n reis geneem 
wat intrinsiek met mekaar verband 
hou en verbind is. As ’n voorbeeld 
kan jy in die Heldesaal Piet Retief se 
onderhandelingstafel en waterfles 
op die friese sien. Op die tapisserie 
in die Senotaafsaal word dieselfde 
voorwerpe uitgebeeld en nou vir 
die eerste keer in die geskiedenis 

kan jy die werklike voorwerpe op 
uitstalling in die nuwe museum sien.

Persoonlike items van leiers 
van die Groot Trek soos Sarel 
Cilliers en Piet Retief word ook as 
deel van hierdie reis vir die eerste 
keer in die geskiedenis by die 
Voortrekkermonument uitgestal. 

Hiervoor kan ons die Msundusi 
Museum in Pietermaritzburg te 
danke wees, wat per leenooreenkoms 
vanuit die Geloftekerk se museum ’n 
aantal besondere items aan die VTM 
verskaf het, waarvan Piet Retief se 
tafel en waterbottel deel is. 

Die uitstalling word ook afgerond 
met twee besondere fokuspunte wat 
nie noodwendig hul belang direk uit 
die geskiedenis van die Groot Trek 
vind nie, maar wat steeds ongelooflik 
is om te besigtig.

Die WH Coetzersaal en die 
Moerdijksaal is elk ’n uitstalling 
van belangrike individue wat baie 
diep spore in die geskiedenis van die 
Voortrekkermonument getrap het. 

Hierdie uitstalling word anders 
aangepak as ’n tipiese museum
uitstalling, waar die besoeker nie 
net visueel die reis meemaak nie, 
maar waar die tonele met behulp van 
klank ook die besoeker oudiovisueel 
stimuleer. Dit is nie ’n plek waar 
saggies gefluister word oor die 
geskiedenis nie, maar waar daar hard 
gesels word oor die gebeure van die 
verlede en die impak wat dit vandag 
steeds op ons vryheidsreis het. 

Tydens die amptelike opening op 
Dinsdag (14 Junie 2022) het die VTM 
asook die Federasie van Afrikaanse 
Kultuurvereniginge (FAK) dit goed 
gedink om spesiale oorkondes te 
oorhandig aan ’n paar mense wat 
oor die afgelope jaar ’n groot bydrae 
gelewer het tot die voortbou en 
bewaring van Afrikanergeskiedenis. 

Johan Vorster (sanger en 
liedjieskrywer), Jannes Erasmus 
(akteur en dramaturg) en Jacomien 
de Wet (musikant en komponis) 
het elk ’n oorkonde ontvang vir hul 
werk aan die onlangse Die Gelofte
musiekblyspel. Dr. Danie Langner en 
prof. Danie Goosen het namens die 
FAK dié toekennings oorhandig.

Gerrit Pitout (skilder), Van 
Rooy van den Berg (direkteur van 
Afrison) en Chris Boshoff (loodglas
kunstenaar) het elk oorkondes 
ontvang vir hul hulp en bydrae tot 
die VTM en die nuwe Vrijheidsreis
uitstalling. Pitout het ses skilderye 
verskaf wat in die nuwe uitstalling 
pryk. Boshoff het die nuwe Gelofte
loodglaspaneel in die VTM se 
Senotaafsaal ontwerp en gemaak 
en Van den Berg se maatskappy 
het die ontwikkeling van die nuwe 
uitstalling bygestaan met tegniese 
hulp en verskeie borgskappe. Hul 
toekennings is oorhandig deur dr. 
Danie Langner en ds. Cassie Aucamp. 

Die daaglikse toewyding, passie 
en deursettingsvermoë van die VTM
personeel stel ons in staat om ons 
geskiedenis te vier, te beskerm, te 
onderhou en om ’n toekoms daarop 
te bou.

Zöricke Snyman het ’n hartver
skeurende monoloog uit Die 
Geloftemusiekblyspel opgevoer. 
Wat die oomblik meer spesiaal 
gemaak het, was dat die aktrise die 
monoloog wat die Bloukransmoorde 
verwoord, opgevoer het voor die 
fries, wat in die VTM se heldesaal dié 
bloedbad uitbeeld. 

Johan Vorster het op sy beurt 
die gewilde “Waarheen, O God” uit 
Die Geloftemusiekblyspel gesing 
en dit opgevolg met die sing van 
die Gelofte, voor die fries wat Sarel 
Cilliers se gelofteaflegging uitbeeld. 

Die Vrijheidsreis-uitstalling open sy deure! 

LIG IN DUISTERNIS



NA DIE VOORTREKKERMONUMENT 
MUSEUMUITSTALLING!

In die kerk praat ons baie keer net van dit wat mans gedoen het, of 
waarmee hulle nou besig is. Dit is ’n fout. Vroue is vir God net so 

belangrik. Die Bybel sê baie mooi duidelik dat wie jy is, nie bepaal hoe 
belangrik jy vir God is nie (vgl. Gal. 3:28).

As jy die Bybel fyn gaan lees, sal jy gou sien dat God met baie vroue, en 
selfs jong meisies, ’n ongelooflike pad gestap het. Ons kan baie by daardie 
vroue en meisies gaan leer – God het hulle nie verniet gekies nie.

Ek wil dit miskien net so vinnig onderstreep: God het nooit van die vroue 
of meisies gevra om op te hou om vrou te wees nie. Hy het nooit van hulle 
verwag om te maak asof hulle mans is nie. Hy het hulle egter gereeld 
gebruik om dinge te doen wat die manne nie kon of wou doen nie.

God het vir mans een soort werk gegee en vir vroue ’n ander soort werk. 
Daar is ook dinge wat mans en vroue saam moet doen. Dit het nooit 
verander nie. Vandag wil ek graag vir jou ’n lys gee van vroue en meisies 
wat God op ’n buitengewone manier gebruik het om ons van Hom te leer. 
Gaan lees ’n bietjie oor hulle – jy sal nie spyt wees nie. 

Sara en Hagar Génesis 12-23 Rebekka Génesis 24

Sifra en Pua Exodus 1:15-21 Jogébed en Mirjam Exodus 2:1-10

Ragab Josua 2:10-13 en 
Josua 6:20 en 23 Débora Rigters 4

Rut en Naomi Rut Hanna 1 Samuel 1:11 en 27

Kan meisies iets vir die koninkryk van God beteken? 

Abígail 1 Samuel 25:18-32 ’n Weduwee van Sarfat 1 Konings 19:9-10

’n Ander weduwee 2 Konings 4:1-7 Die vrou van Sunem 2 Konings 4:8-37

’n Klein dogtertjie 2 Konings 5:2-3 Jósabad 2 Kronieke 23

Ester Ester (hele boek) Elisabet Lukas 1:13 en 63-64

Maria Lukas 1:38, 2:7 Anna Lukas 2:37

Marta en Maria Lukas 10: 41-42 Lídia Handelinge 16:14

Precílla Romeine 16:3-4 Loïs en Eunice 2 Timótheüs 1:5; 3:15

Daar is nog ander voorbeelde wat ons by hierdie lys kan voeg. Ek wil net 
vir ’n oomblik op die volgende name fokus: 

1. God het vir Sara net soveel as vir Abraham geroep. Dit was haar 
seuntjie wat die seun van die belofte was. Sy moes ook leer om God 
te vertrou.

2. Wanneer daar ’n babatjie gebore word, is daar baie keer ’n spesiale 
verpleegster wat ’n vroedvrou genoem word, teenwoordig. In Exodus 
1:15-21 lees ons van twee vroedvroue wat God gebruik het om groot 
werk te doen. 

3. Jogébed was Mirjam se ma. God het hierdie ma en dogter op ’n groot, 
stil manier gebruik om ’n groot verhaal te begin. Sonder hulle twee 
sou Moses nie kon doen wat hy gedoen het nie. Mirjam het ook later ’n 
belangrike taak verrig toe sy die hele Israel in ’n loflied voorgegaan het.

4. Dan was daar ook Debóra wat God gebruik het toe Barak, die generaal, 
bang was (vgl. Rigt. 4).

5. Verder is daar twee boeke in die Bybel wat oor vroue gaan. Die eerste 
boek se naam is Rut. Sy was ’n Moabitiese meisie met wie God ’n baie 
besondere pad gestap het.

6. Die ander boek se naam is Ester. Die Here het haar en haar dapperheid 
weer gebruik om Israel uit groot benoudheid te verlos.

7. Laastens moet ons ook onthou dat God die goeie boodskap oor Jesus 
Christus se opstanding eers vir vroue gegee het en dat die mans 
aanvanklik ongelowig was (vgl. Lk. 24:10). Vroue was die eerste mense in 
die Nuwe Testament wat oor die Here Jesus se opstanding kon getuig!

God het deur die geskiedenis baie keer vroue en selfs meisies op 
verskillende maniere gebruik. Hy kan jou ook gebruik om ’n groot verskil 
te maak. Doen jy gehoorsaam wat die Here van jou verwag?

Groete, ds. Henning
Groete, ds. Henning

STERKER AS ’N STORM (MARKUS 4:35-41)
Dit was aand en die son het klaar ondergegaan. Die Here Jesus en sy 
dissipels was langs die see van Galiléa. Hulle wou na die anderkant van 
die meer gaan en daarom het hulle in ’n bootjie geklim.

Hierdie bootjie was ’n vissers bootjie. Dit was ’n boot wat groot genoeg 
was vir ’n klomp mense, maar dit was nie so groot soos ’n skip nie. Hulle 
het roeispane gebruik om die boot te laat beweeg.

Omdat die vissermanne baie keer in die aand visgevang het, was daar 
ook ’n plekkie agter op die boot waar ’n mens kon gaan lê en slaap.

Al is Jesus God, was Hy ook heeltemal mens en as mense hard werk, 
word hulle moeg. Omdat Hy moeg was, het Hy op die kussing agter in 
die boot gaan lê en slaap, terwyl sy dissipels geroei het.

’n Hele paar van die dissipels was vissermanne voordat hulle Jesus se 
dissipels geword het – hulle het goed geweet wat om te doen.

Nadat die dissipels ’n rukkie lank geroei het, het hulle agtergekom dat die 
wind al sterker begin waai het. Die golwe het ook al hoe groter en groter 

geword. Hulle het nie omgedraai nie. Hulle het maar net aanhou probeer 
om by die anderkant uit te kom.

Hulle het lank so aanhou probeer. Hulle het geroei en geroei en geroei, 
maar die land aan die oorkant wou nie naderkom nie! Die wind was te 
sterk en die golwe was te groot! Die wind en die golwe was nie hulle 
enigste probleem nie.

As die golwe so groot raak, kan ’n boot maklik omslaan. Die golwe het 
ook binne-in die boot geslaan, wat gemaak het dat hulle bootjie al voller 
en voller met water geword het.

Die dissipels het nog al die pad probeer roei, maar almal kon nie meer 
saam roei nie – party moes help om die water uit die boot te skep.

Stadig maar seker het die dissipels begin agterkom dat hulle in groot 
moeilikheid is. Dit het vir hulle begin lyk asof hierdie storm gaan maak 
dat hulle in hierdie rowwe water verdrink. Dit het hulle baie bang gemaak!

“Waar is Jesus as ’n mens Hom nodig het?” het een van die dissipels 
gevra. Die dissipels het rondom hulle gekyk. Die Here Jesus het nog die 
hele tyd gelê en slaap. Die dissipels was baie ongelukkig hieroor. Hulle 
is bang dat hulle gaan verdrink en Jesus lê en slaap – gee Hy dan nie vir 
hulle om nie?

Later kon een van die dissipels dit nie meer uithou nie. Hy het Jesus gaan 
wakker maak en geroep: “Meester, gee U nie om dat ons vergaan nie!”

Toe Hy wakker word en sien wat aangaan, was Hy glad nie bang nie. Hy 
is God. Hy het opgestaan en vir die wind gesê: “Gaan lê!” en vir die golwe 
“Wees stil!” Dadelik het die wind opgehou waai en die golwe het weer 
rustig geraak. Waar daar nog ’n klein rukkie terug ’n groot geraas was, 
was alles skielik baie stil ...

Die dissipels het die Here verbaas aangekyk. “Wie is Hy dat selfs die wind 
en golwe aan Hom gehoorsaam is?” het hulle vir mekaar gevra. Daardie 
aand het die dissipels eers regtig begin verstaan dat Jesus God is en dat 
Hy enige iets kan doen. Hy is selfs sterker as ’n storm!

Blaai jy na 2 Konings 5:2-3, sal jy weet dat daar min mense is wat 
kan verstaan waardeur hierdie dogtertjie moes gaan waarvan ons 

lees. Ons lees dat ’n bende Siriese soldate haar van haar ma en pa af 
weggevat het. Daarna lees ons dat sy in diens van Naäman se vrou 
gekom het. Presies wat alles gebeur het vandat sy ontvoer is tot sy vir 
Naäman se vrou begin werk het, weet ons nie. Ons weet ook nie wat 
daarna met haar gebeur het nie. 

Erger nog – ons ken nie eers haar naam nie … Vir ons is sy maar net 
’n naamlose dogtertjie oor wie daar in twee versies van die Bybel 
gepraat word. 

Sy het vir ’n belangrike man en sy gesin gewerk. ’n Mens sou kon dink 
dat sy nie regtig vir hierdie vreemde man sou omgee nie. Hy was dan die 
generaal wat haar volk aangeval en oorwin het! ’n Mens sou verstaan as 
sy so ’n bietjie sou lekkerkry toe sy hoor dat hierdie generaal eintlik baie 
siek was.

DIE KLEIN DOGTERTJIE 
EN DIE SIEK 
GENERAAL

Ek was bevoorreg om in ’n huis 
groot te word waar ek my gesin 
rondom my gehad het. Ek weet 
vandag dat dit ’n seëning is wat ek 
glad nie genoeg waardeer het nie.

Al weet ons baie min van hierdie dogtertjie af, weet ons hierdie een ding 
van haar: Sy was bekommerd oor Naäman se siekte en sy was oortuig 
dat die Here hom kan help. Daarom het sy vir Naäman se vrou van die 
Here se profeet vertel en van die baie wonderwerke wat plaasgevind het. 
Ons leer bietjie later dat dit nie God se profete is wat die groot dinge 
gedoen het nie, maar God self. 

In haar dogtertjiehart het sy geweet wie God is en sy het Hom ten volle 
vertrou. Die lelike politiek wat daar tussen die Israeliete en die Siriërs 
was, het nie vir haar so swaar geweeg as haar vertroue op God nie. 

Nadat die dogtertjie Naäman se vrou van die profeet vertel het, het 
Naäman se vrou hom toe gaan vertel en hy het weer die koning van Sirië 
gaan vertel. Daarom het hulle klomp mense na Israel gestuur met baie 
geskenke. Hulle het God en sy mense probeer omkoop om hulle te help.

Alles het gebeur sodat selfs die heidene kon leer dat God die almagtige 
is. God het hierdie meisietjie gebruik om konings en generaals van Hom 
te leer. Wat ook al nóg in haar lewe gebeur het of nie gebeur het nie – 
haar lewe was nie verniet nie! Al weet niemand wat van haar geword het 
nie, het God haar gebruik om ’n belangrike werk te doen. ’n Werk wat 
niemand anders kon doen nie.

Belangriker nog – al ken niemand vandag haar naam nie, weet God 
presies wie sy was. Hy het haar naam ook persoonlik geken en dit 
wil vir ons lyk asof Hy haar ook op haar naam geroep het en vir 
haar gesê het: 

“Jy is myne. Jy hoef nie bang te wees nie, 
Ek is met jou.”

Wanneer ek en jy hierdie twee versies lees, moet ons daarom verstaan 
dat hierdie klein dogtertjie vir God belangrik was. Ons weet dalk niks van 
haar af nie, maar God ken haar baie goed. Sy was vir God baie belangrik.

